
ᐊᐃᕆᓕ 2024

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑐᓴᕋᔅᓴᖏᑦ

ᓇᓪᓕᐅᕐᓂᖅᓯᐅᖅᐳᒍᑦ 40 ᐊᕐᕌᒍᓄᑦ ᓴᖕᖏᔫᖑᖅᐸᓪᓕᐊᖏᓐᓇᖅᑐᑦ 
ᐃᓄᐃᑦ ᐊᕐᓇᐃᑦ!

ᐸᐅᒃᑑᑎᒃᑯᑦ ᐊᖓᔪᖅᑳᕕᓂᖏᑦ (ᓴᐅᒥᐊᓂᑦ) ᒥᐊᓂ ᓯᓕᑦ, ᒫᑕ ᕙᓚᐅᕋᑎ, ᔨᐅᓕ ᓵᑉ, ᕗᕌᓂᑲ ᑐᒍᐊ, ᒫᑕ ᒍᓕᒃ, ᐃᓕᓴᐱ ᓯᐅᑎᐊᐱᒃ, ᐊᒻᒪᓗ ᕉᑕ ᐃᓄᒃᓱᒃ
(ᐊᔾᔨᖑᐊᒦᓐᖏᑦᑐᑦ: ᔩᓚ ᐊᓕᑲᑐᖅᑐᖅ ᒫᔅ-ᑕᐃᕕᔅ, ᐄᕙ ᕗᐃᓯ, ᒥᐊᓕ ᐸᓕᓱ, ᐊᒻᒪᓗ ᕆᐱᑲ ᑲᓪᓗᒃ).

3 ᐊᖓᔪᖅᑳᑉ ᑐᓴᒐᒃᓴᖓ - ᐱᒋᐊᓕᓵᖅᑐᖅ ᐊᖓᔪᖅᑳᖅ ᓈᓐᓯ ᐃᑐᒃ

4 ᒐᕙᒪᒃᑯᑦ ᐊᒻᒪᓗ ᓄᓇᓕᖕᓂ ᐱᓕᕆᓂᖅ 

7 ᐃᓄᐃᑦ ᐊᕐᓇᐃᑦ ᐊᕐᕌᒍᒥ ᐃᓴᕆᔭᐅᔾᔪᑎᖏᑦ

8 ᐊᕐᕌᒍᑕᒫᖅᓯᐅᑎ ᑲᑎᒪᕕᒃᔪᐊᕐᓂᖅ 

10 40-ᓄᑦ ᐅᑭᐅᖃᓕᖅᑐᑦ ᓇᓪᓕᐅᑎᕕᖓ ᓄᓇᓕᖕᓂ ᐱᓐᖑᐊᖅᑎᑦᑎᓂᖅ 

11 40-ᓄᑦ ᐅᑭᐅᖃᓂᖅᑐᑦ ᓇᓪᓕᐅᑎᕕᖓᓂ ᖁᕕᐊᓱᒃᑎᑦᑎᓂᖅ ᓂᕆᑎᑦᑎᓂᖅ 

13 ᐸᐅᒃᑑᑎᒃᑯᑦ ᐃᖏᕐᕋᓯᑎᓯᒪᔭᖏᑦ

13	 	 ᐋᓐᓂᐊᖃᕐᓇᓐᖏᑦᑐᓕᕆᓂᖅ

15	 	 ᐃᓅᓯᓕᕆᓂᕐᒥ	ᐊᒻᒪᓗ	ᒪᑭᒪᔾᔪᑎᒃᓴᓕᕆᓂᕐᒥ	ᐱᕙᓪᓕᐊᑎᑦᑎᓂᖅ

16	 	 ᐱᑦᑎᐊᖅᑕᐅᖃᑦᑕᓐᖏᓂᖅ,	ᓱᒃᑯᓴᐃᓂᖅ	ᓄᖃᖅᑎᑦᑎᔾᔪᑎᑦ	ᓴᐳᓐᓂᐊᕈᑎᑦ	ᐊᒻᒪᓗ	

ᐃᖃᖅᑐᖅᑕᐅᑎᑦᑎᓂᖅ

17 ᐃᓄᖕᓄᑦ-ᑐᕌᖅᑐᑦ ᕿᒫᕕᑦ ᐊᒻᒪᓗ ᐊᖏᕐᕋᒃᓴᖃᓐᖏᑦᑐᓄᒃ ᐃᓂᒋᔭᐅᓲᑦ

18 ᑲᑎᒪᔨᖑᖅᑐᑦ ᐅᑯᐊᖑᕗᑦ.

19 ᑕᑯᓐᓇᖅᖢᒍ ᓯᕗᓂᒃᓴᕗᑦ  

ᐅᕙᓂ  
ᐅᖃᓕᒫᒐᕐᒥ:



ᐅᐱᒍᓱᒃᐳᖓ	ᐃᓕᑦᓯᓐᓄᑦ	ᐅᖃᓪᓚᒍᓐᓇᕋᒪ	ᐱᒋᐊᓕᓵᖅᑐᖓ	
ᐊᖓᔪᖅᑳᖑᓪᓗᖓ	ᐸᐅᒃᑑᑎᑦ	ᐃᓄᐃᑦ	ᐊᕐᓇᐃᑦ	ᑲᓇᑕᒥ,	
ᑕᐃᒪᓗ	ᖁᕕᐊᓱᒍᑎᖃᕋᑦᑕ	ᓇᓪᓕᐅᓐᓂᖅᓯᐅᖅᖢᑕ	40	ᐅᑭᐅᓄᑦ	
ᓴᖐᒃᑎᑉᐸᓪᓕᖏᓐᓇᕐᒪᑕ	ᐃᓄᐃᑦ	ᐊᕐᓇᐃᑦ.	ᐅᖃᓪᓚᓚᐅᖅᑎᓪᓗᒍ	
ᔨᐅᓕ	ᓵᑉ,	ᖁᔭᓕᕗᖓ	ᐱᕕᖃᖅᑎᑕᐅᓯᒪᒐᒪ	ᓯᕗᓕᐅᖅᑎᐅᓪᓗᖓ	
ᑕᒪᑐᒪᓂ	ᑲᒪᓇᖅᑐᒦᓯᒪᓪᓗᑎᒃ	ᐊᐅᓚᑦᓯᔨᑦ	ᓯᕗᓪᓕᖅᐸᐅᖏᓐᓇᖅᐳᑦ	
ᓵᓯᒪᓪᓗᒋᑦ	ᖃᐅᔨᒪᔨᒻᒪᕆᐅᓪᓗᑎᒃ	ᐱᔾᔪᑎᒋᓪᓗᒋᑦ	ᐃᓄᐃᑦ	
ᐊᕐᓇᐃᑦ	,	ᓄᑕᖃᑦ,	ᐊᒻᒪᓗ	ᐊᖑᑕᐅᒋᐊᖃᖅᑐᕆᔪᑦ-	
ᐊᕐᓇᐅᒋᐊᖃᖅᑐᕆᔪᑦ		ᑲᓇᑕᒥ.

ᐸᐅᒃᑑᑎᑦ	ᐱᓕᕆᐊᒃᓴᕆᔭᖏᑦ	ᐊᑐᖅᓯᓂᖅᓴᐅᓗᑎᒃ	
ᖃᐅᔨᒪᑦᑎᐊᕐᓗᑎᒃ	ᑭᓐᖒᒪᒋᔭᖏᓐᓂᒃ	ᐃᓄᐃᑦ	ᐊᕐᓇᐃᑦ	ᐊᒻᒪᓗ	
ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	ᐃᓄᐃᑦ	ᑕᐃᒪᖓᓂᑦ	
ᑐᐊᕕᕐᓇᕐᓂᖅᓴᐅᓕᖅᑐᖅ.	ᐃᓅᓪᓗᖓ	ᐊᕐᓇᐅᓪᓗᖓ	ᑭᒡᒐᖅᑐᐃᓪᓗᖓ	
ᓄᓇᕕᒃ,	ᐊᖓᕙ,	ᐊᖏᖅᓯᒪᑦᑎᐊᖅᐳᖓ	ᐱᕚᓪᓕᑦᑎᐊᖃᑕᐅᖁᓪᓗᒋᑦ	
ᐃᓚᓕᐅᑎᔭᐅᓯᒪᓗᑎᒃ,	ᐱᕚᓪᓕᖅᑎᓪᓗᒋᑦ,	ᐊᒻᒪᓗ	
ᑲᔪᓯᑦᑎᐊᕈᓐᓇᕐᓗᑎᒃ	ᐃᓄᐃᑦ	ᐊᕐᓇᐃᑦ,	ᓂᕕᐊᖅᓵᑦ,	ᐊᒻᒪᓗ	
ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	ᐃᓄᐃᑦ.

ᖁᔭᓐᓇᒦᕈᒪᔪᖓ	ᐊᖓᔪᖅᑳᑦᑎᓐᓂᒃ	ᓵᑉ	ᐊᖏᓛᒥᒃ	
ᓯᕗᓕᐅᕆᑦᓯᐊᖅᓯᒪᔪᖅ	ᐊᒻᒪᓗ	ᐊᖏᔪᒥᒃ	ᐱᓕᕆᑦᑎᐊᖃᑦᑕᖅᑐᖅ	
ᐸᐅᒃᑑᑎᒃᑯᓄᑦ.	ᐊᑖᒍᑦ	ᑐᑭᒧᐊᒃᑎᑕᐅᓪᓗᑕ,	ᐸᐅᒃᑑᑎᑦ	ᐱᔭᕇᖅᓯᓯᒪᔪᑦ	
ᐊᖏᓛᖅ	ᐳᐃᒍᓇᓐᖏᑦᑐᖅ	ᑲᓇᑕᒥ	ᐊᒻᒪᓗ	ᓯᓚᕐᔪᐊᒥ,	
ᖃᐅᔨᒪᔨᒻᒪᕆᐅᓪᓗᓂ	ᐃᓄᐃᑦ	ᐊᕐᓇᐃᑦ	ᐊᔾᔨᒌᓐᖏᑦᑐᓂ	ᑲᑎᒪᔪᓂ	
ᐊᒻᒪᓗ	ᐊᑐᖅᑕᐅᖁᓪᓗᒋᑦ	ᑲᔪᖏᐅᑕᐅᓗᑎᒃ	ᓴᖕᖏᔫᔪᓐᓇᕐᓂᖅ	
ᐊᒻᒪᓗ	ᓯᕗᓕᐅᖅᑎᐅᔪᓐᓇᕐᓂᖅ.	

ᓂᕆᐅᓇᖅᐳᖅ	ᓯᕗᓂᒃᓴᕗᑦ,	ᐸᐅᒃᑑᑎᒃᑯᑦ	ᓱᓕ	ᐊᖏᖅᓯᒪᑦᑎᐊᖅᐳᑦ	
ᐱᕚᓪᓕᕐᑎᑦᑎᐊᕐᓗᒋᑦ	ᑕᒪᕐᒥᒃ	ᐃᓚᐅᓗᑎᒃ	ᐃᓄᐃᑦ	ᐊᕐᓇᐃᑦ,	

ᓂᕕᐊᖅᓵᑦ,	ᐊᒻᒪᓗ	ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	
ᐃᓄᐃᑦ	ᐃᓱᒪᓕᐊᒃᓴᓂ	ᐱᕙᓪᓕᐊᑎᒋᐊᖃᖅᑕᑦᑎᒍᑦ	ᐊᒃᑐᐃᓯᒪᔪᑦ	
ᐃᓘᓯᖏᓐᓂᒃ,	ᐊᑦᑕᕐᓇᖅᑕᐃᓕᑎᑦᑎᓂᕐᒥᒃ,	ᒪᑭᒪᓇᓱᐊᕐᓂᕐᒥᒃ	ᐊᒻᒪᓗ	
ᐃᓅᓯᖃᑦᓯᐊᕐᓂᕐᒧᑦ,	ᐊᒻᒪᓗ	ᓯᕗᓕᐅᖅᑎᐅᓂᕐᒧᑦ.	ᐱᕙᓪᓕᐊᑎᑦᑎᔪᒍᑦ	
ᐸᕐᓇᐅᑎᓂᒃ	ᐃᑲᔪᖅᑎᒌᑦᑎᐊᒃᑲᓐᓂᕐᓗᑎᒃ	ᐃᓅᖃᑎᑦᑎᓄᑦ	
ᐊᒻᒪᓗ	ᓄᓇᖅᑲᖅᑳᖅᓯᒪᔪᓄᑦ	ᐱᓇᓱᐊᖃᑎᒋᔭᑦᑎᓐᓄᑦ	
ᐱᑐᐃᓐᓇᕆᐊᖃᓕᖅᓯᓯᒪᕗᒍᑦ	ᐊᓯᖑᑐᐃᓐᓇᕆᐊᖃᓕᕐᒥᖕᒪᑕ	

ᒐᕙᒪᒃᑯᓃᑦᑐᑦ.		

ᓂᕆᐅᓇᖅᐳᖅ	ᓴᓇᖃᑎᒋᑦᓯᐊᕐᓂᐊᕋᑦᑎᒍᑦ	ᑲᑎᒪᔨᑦ	ᐊᒻᒪᓗ	
ᐱᓕᕆᖃᑎᒋᔭᕗᑦ	ᑲᔪᓯᑦᑎᐊᕐᓗᑎᒃ	ᐊᑦᑕᕐᓇᖅᑑᖕᒪᑕ	ᐱᔭᒃᓴᖏᑦ	
ᐸᐅᒃᑑᑎᒃᑯᑦ.	ᑲᑐᔾᔨᓗᑕ,	ᑲᔪᖏᑦᑎᐊᕐᓂᐊᖅᑐᒍᑦ	ᑕᐃᒪᓗ	
ᓂᐱᖃᖅᑎᓪᓗᒋᑦ	ᐃᓄᐃᑦ	ᐊᕐᓇᐃᑦ,	ᓂᕕᐊᖅᓵᑦ,	ᐊᒻᒪᓗ	
ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	ᑐᓴᖅᑕᐅᑦᑎᐊᕐᓗᑎᒃ	
ᐊᒻᒪᓗ	ᐃᒃᐱᒋᔭᐅᑦᑎᐊᕐᓗᑎᒃ.	

ᖁᔭᓐᓇᒦᒃ	ᑲᔪᓯᔪᒥᒃ	ᐃᑲᔪᖃᑦᑕᕋᑦᓯ	ᐸᐅᒃᑑᑎᒃᑯᓂᒃ.	ᑲᑐᔾᔨᓗᑕ,	
ᓴᕿᑦᑎᓯᒪᔪᓐᓇᖅᑐᒍᑦ	ᐱᐅᔪᒥᒃ	ᐊᓯᕈᐃᔪᓐᓇᖅᑐᓂᒃ	ᐃᓄᖕᓄᑦ	
ᑭᒡᒐᖅᑐᖅᑕᑦᑎᓐᓄᑦ.	

ᖁᔭᓐᓇᒦᒃ,

ᓇᓐᓯ	ᐃᑐᒃ

ᐱᒋᐊᓕᓵᖅᑐᖅ	ᐊᖓᔪᖅᑳᖅ	

ᐸᐅᒃᑑᑎᑦ	ᐃᓄᐃᑦ	ᐊᕐᓇᐃᑦ	ᑲᓇᑕᒥ

ᐊᖓᔪᖅᑳᑉ ᑐᓴᒐᒃᓴᖓ - 
ᐱᒋᐊᓕᓵᖅᑐᖅ ᐊᖓᔪᖅᑳᖅ ᓈᓐᓯ ᐃᑐᒃ

ᒐᕙᒪᒃᑯᑦ ᐊᒻᒪᓗ ᓄᓇᓕᖕᓂ ᐱᓕᕆᓂᖅ
ᐸᐅᒃᑑᑎᑦ	ᓱᓕ	ᓴᖕᖏᔫᕗᖅ	ᐃᓚᒌᒍᓯᖓᑦ	ᑕᒪᐃᓐᓄᑦ	ᒐᕙᒪᒃᑯᓄᑦ	ᐊᒻᒪᓗ	ᐃᓄᐃᑦ	ᓄᓇᖏᓐᓄᑦ.	ᖃᐅᔨᒪᔨᒋᔭᐅᕗᒍᑦ	ᐱᔪᓐᓇᐅᑎᖃᕐᓂᖏᓐᓂᒃ	
ᐊᒻᒪᓗ	ᓴᖕᖏᓂᖅᑖᕈᓐᓇᕐᓂᖏᓐᓂᒃ	ᐃᓄᐃᑦ	ᐊᕐᓇᐃᑦ,	ᓱᑕᖃᑦ,	ᐊᒻᒪᓗ	ᐊᖑᑕᐅᒋᐊᖃᖅᑐᕆᔪᑦ	ᐊᕐᓇᐅᒋᐊᖃᖅᑐᕆᔪᑦ	ᑭᒃᑯᑐᐃᓐᓇᐃᑦ	ᑲᓇᑕᒥ	
ᐊᒻᒪᓗ	ᓯᓚᕐᔪᐊᖅᑎᒍᑦ.	ᐱᓕᕆᖃᑎᖃᑦᓯᐊᖃᑦᑕᕐᕋᑦᑕ	ᒐᕙᒪᒃᑯᓂᒃ	ᐃᑲᔫᑎᖃᑦᑕᖅᑐᖅ	ᐋᕿᒃᓱᖅᖢᒋᑦ	ᐊᑐᐊᒐᒃᓴᐃᑦ	ᐅᑯᐊᓗ	ᐱᓯᒪᓂᖃᖅᑐᖅ	
ᐊᔾᔨᒌᓐᖏᑦᑐᓂᒃ	ᑭᓐᖒᒪᒋᔭᐅᔪᓂᒃ	ᓄᓇᓕᖕᓂᑦ	ᐊᒻᒪᓗ	ᐊᑐᖅᑕᐅᑦᑎᐊᕐᓗᑎᒃ	ᐱᐅᓯᑐᖃᖅᐳᑦ.	ᑕᐃᑲᓂᑦᑕᐅᖅ,	ᓴᓇᖃᑎᖃᑦᓯᐊᖅᑐᒍᑦ	
ᖃᓂᒋᓪᓗᒋᑦ	ᑎᒍᒥᐊᖅᑎᑦ	ᑐᑭᓯᓂᐊᕐᒪᑕ	ᓇᓪᓕᖕᓂᒃ	ᐱᔪᒪᔭᑦᑎᓐᓂᒃ	ᐊᒻᒪᓗ	ᐃᓱᒫᓘᑎᑦᑎᓂᒃ,	ᐊᑐᖅᑕᐅᑦᑎᐊᕐᓗᑎᒃ	ᑕᒪᓐᓇ	ᖃᐅᔨᒪᔨᐅᓂᖅᐳᑦ	
ᐊᒻᒪᓗ	ᑐᓴᖅᑎᑕᐅᖃᑦᑕᕐᓂᖅᐳᑦ	ᐃᓅᓯᕆᓚᐅᖅᑕᒥᖕᓂᑦ	ᐊᑐᖅᑕᐅᓯᒪᔪᓂᒃ.	ᑕᒪᐅᓐᓇ	ᒪᕐᕉᓪᓗᑕ	ᐱᒋᐊᕈᑎᕗᑦ,	ᑐᕌᖅᑐᖅ	ᓴᕿᑦᑎᓯᒪᓗᑕ	
ᐱᐅᔪᒥᒃ	ᐊᓯᕈᐃᓂᖅ	ᐊᒻᒪᓗ	ᐅᖃᐅᓯᕆᓗᒋᑦ	ᐊᔾᔨᐅᓐᖏᑦᑐᒥᒃ	ᐱᔭᕐᓂᓐᖏᑦᑐᑦ	ᓵᓯᒪᖃᑦᑕᖅᑕᖏᑦ	ᐃᓄᐃᑦ	ᑭᒡᒐᖅᑐᖅᑕᑦᑎᓐᓂᑦ.			. 

ᑲᓇᑕ-ᓄᓇᕗᑦ ᐊᑎᓕᐅᕆᕗᑦ ᐊᖑᑕᐅᒋᐊᖃᖅᑐᕆᔪᑦ 
ᐊᕐᓇᐅᒋᐊᖃᖅᑐᕆᔪᑦ ᐱᑦᑎᐊᖅᑕᐅᖃᑦᑕᓐᖏᓐᓂᖏᑦ 
ᑲᓇᑕᒥ ᐱᓕᕆᐊᒃᓴᖅ ᐸᕐᓇᐅᑎᑦ
ᑕᐃᑲᓂ	ᓯᑎᐱᕆ	29,	2023,	ᐸᐅᒃᑑᑎᑦ	ᑲᑎᒪᔨᖓ,	
ᐃᓕᓴᐱ	ᓯᐅᑎᐊᐱᒃ	ᐃᓚᐅᓚᐅᖅᑐᖅ	ᓄᓇᕗᒻᒥ	
ᐊᑎᓕᐅᕆᔪᑦ	ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	
ᐱᑦᑎᐊᖅᑕᐅᖃᑦᑕᓐᖏᓂᖏᓐᓄᑦ	ᑲᓇᑕᒥ	ᐱᓕᕆᐊᒃᓴᓄᑦ	
ᐸᕐᓇᐅᑎᑦ	ᑲᑎᒪᐅᑎᒋᓪᓗᒋᑦ	ᒪᓕᒐᓕᐅᕐᕕᒃᔪᐊᖓᓂ	ᓄᓇᕗᑦ.	
ᑕᕝᕙᓂ	ᑲᑎᒪᑎᓪᓗᒋᑦ,	ᒥᓂᔅᑕ	ᒧᓯ	ᓕᓐ,	ᒥᓂᔅᑕᐅᔪᖅ	ᐊᕐᓇᐃᑦ	
ᐊᒻᒪᓗ	ᐊᖑᑕᐅᒋᐊᖃᖅᑐᕆᔪᑦ	ᐊᕐᓇᐅᒋᐊᖃᖅᑐᕆᔪᑦ	ᐊᒻᒪᓗ	
ᒪᒃᑯᒃᑐᓄᑦ,	ᐃᓚᐅᓚᐅᖅᑐᖅᑕᐅᖅ	ᒥᓂᔅᑕ	ᒪᒍᓕᑦ	ᓇᑲᓱᒃ,	ᓄᓇᕗᑉ	
ᒥᓂᔅᑕᖓ	ᐊᕐᓇᓄᑦ,	ᐊᒻᒪᓗ	ᒥᓂᔅᑕ	ᔮᓐ	ᒪᐃᓐ,	ᓄᓇᕗᑉ	ᒥᓂᔅᑕᖓ	
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑦ,	ᑖᒃᑯᐊ	ᑐᓴᕐᑎᑦᑎᔭᕆᐅᓚᐅᖅᑐᑦ	
ᑎᑭᐅᒪᓗᒍ	$17	ᒥᓕᐊᓐ	ᐃᑲᔫᑎᒃᓴᐃᑦ	ᐱᓂᕐᓗᒃᑕᐅᓯᒪᔪᓄᑦ	
ᐊᒻᒪᓗ	ᐃᓅᓕᔭᐅᓯᒪᔪᓄᑦ	ᐊᖑᑕᐅᒋᐊᖃᖅᑐᕆᔪᑦ-	
ᐊᕐᓇᐅᒋᐊᖃᖅᑐᕆᔪᑦ		ᐱᑦᑎᐊᖅᑕᐅᖃᑦᑕᓐᖏᓐᓂᖏᓐᓄᑦ.	
ᑲᓇᑕᐅᑉ	ᒐᕙᒪᒃᑯᖏᑦ	ᖃᑭᔾᔪᑎᒃᓴᓕᐅᕐᓂᐊᖅᑐᑦ	ᑎᑭᐅᒪᓗᒋᑦ	
$16.4	ᒥᓕᐊᓐ	ᐅᖓᑖᓄᑦ	ᑎᓴᒪᑦ	(4)	ᐊᕐᕌᒍᓄᑦ	ᐃᑲᔪᕐᓂᐊᖅᑐᑦ	
ᐊᑐᓕᖅᑕᐅᑎᑦᑎᓗᑎᒃ	ᑲᓇᑕᒥ	ᐱᓕᕆᐊᒃᓴᓄᑦ	ᐸᕐᓇᐅᑎᓂᒃ	ᑖᒃᑯᐊ	
ᓄᖃᖅᑎᑕᐅᖁᓪᓗᒋᑦ	ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	
ᐱᑦᑎᐊᖅᑕᐅᖃᑦᑕᓐᖏᓐᓂᖏᓐᓄᑦ	ᓄᓇᕗᒻᒥ.		

ᐊᕐᓇᐃᑦ ᐊᒻᒪᓗ ᐊᖑᑎᑦ ᐊᕐᓇᐃᓪᓗ 
ᐃᓚᐃᓐᓈᖅᑕᐅᓐᖏᓪᓗᑎᒃ ᑲᓇᑕᒥ ᐃᓕᓴᖅᓯᔪᑦ 
ᐊᖓᔪᖅᑳᖅ ᔨᐅᓕ ᓵᑉ
ᐊᕐᓇᐃᑦ	ᐊᒻᒪᓗ	ᐊᖑᑎᑦ	ᐊᕐᓇᐃᓪᓗ	ᐃᓚᐃᓐᓈᖅᑕᐅᓐᖏᓪᓗᑎᒃ	
ᑲᓇᑕᒥ,	ᑕᒪᐅᓐᓇ	ᐅᖃᓘᑎᖃᓛᖅᓯᐅᑎᑦᑎᒍᑦ	ᑐᓴᒐᒃᓴᓕᕆᓂᖅ	
ᑕᐃᑲᓂ	ᐊᕐᓇᐃᑦ	ᐃᒻᒪᑲᓪᓚᓂᑦ	ᐊᑐᖅᓯᒪᔭᖏᓐᓄᑦ	ᑕᕿᐊᓂ	
ᐅᒃᑑᐸ	2023	ᐃᓕᓴᖅᓯᓚᐅᖅᑐᑦ	ᔨᐅᓕ	ᓵᑉ	ᐊᖏᔪᒥᒃ	
ᐊᒃᑐᐃᓯᒪᓂᖓᓂ	ᐊᕐᓇᓂᒃ	ᑲᓇᑕᒥ	ᐱᕚᓪᓕᕐᑎᑦᑎᓂᖓ	ᐊᖑᑎᑦ	
ᐊᕐᓇᐃᓪᓗ	ᐃᓚᐃᓐᓈᖅᑕᐅᒋᐊᖃᓐᖏᓂᖏᓐᓄᑦ.	

ᓄᓇᖅᑲᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ ᑲᓇᑕᒥ 
ᐃᓕᓴᖅᓯᓚᐅᖅᑐᖅ ᓵᓕᑦ ᒍᓪᕗᓕᒥᒃ
ᑕᐃᑲᓂᑦᑕᐃᓐᓇᖅ	ᑕᕿᒥ,	ᓄᓇᖅᑲᖅᑳᖅᓯᒪᔪᓄᑦ	ᐱᔨᑦᑎᕋᐅᑎᑦ	
ᑲᓇᑕᒥ,	ᐅᖃᓘᑎᕋᓛᖅᑎᒍᑦ	ᑐᓴᒐᒃᓴᔨᕆᔾᔪᑎᑦ,	ᐃᓕᓴᖅᓯᓚᐅᖅᑐᑦ	
ᓵᓕᑦ	ᒍᓪᕗᓕᒥᒃ,	ᑎᑎᕋᖅᑎ-ᑮᓇᐅᔭᓕᕆᔨ	ᐊᒻᒪᓗ	ᑲᑎᒪᔨ	
ᐃᖅᑲᓇᐃᔮᖓᓄᑦ	ᐃᑲᔪᖅᖢᓂ	ᓄᓇᖅᑲᖅᑳᖅᓯᒪᔪᓂᒃ	ᐊᕐᓇᓂᒃ,	
ᓂᕕᐊᖅᓵᓂᒃ,	ᐊᒻᒪᓗ	ᐊᖑᑕᐅᒋᐊᖃᖅᑐᕆᔪᑦ	ᐊᕐᓇᐅᒋᐊᖃᖅᑐᕆᔪᑦ	
ᑭᒃᑯᑐᐃᓐᓇᐃᑦ	ᑕᐃᑲᓂ	ᐊᕐᓇᐃᑦ	ᐃᒻᒪᑲᓪᓚᓂᑦ	ᐊᑐᖅᓯᒪᔭᖏᓐᓄᑦ	
ᑕᕿᖓᓂ	ᐅᒃᑑᐸᒥ.		

ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ 
ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᑦ
ᐸᐅᒃᑑᑎᑦ	ᐃᓄᐃᑦ	ᐊᕐᓇᐃᑦ	ᑲᓇᑕᒥ	ᐊᖓᔪᖅᑳᖅ	ᔨᐅᓕ	
ᓵᑉ	ᐃᓚᐅᓚᐅᖅᑐᖅ	ᐃᓄᐃᓪᓗ	ᑲᓇᑕᒥ	ᒐᕙᒪᖓᓪᓗ	
ᐱᓕᕆᐊᖃᖃᑎᒌᓐᓂᖏᓐᓄᑦ	ᑲᑎᒪᔨᕋᓛᑦ	ᐅᒃᑑᐸ	30,	
2023,	ᑲᑎᒪᓪᓗᑎᒃ	ᐋᑐᕚ.	ᐃᓄᐃᑦ	ᑕᐱᕇᑦ	ᑲᓇᑕᒥ	
ᑐᓐᖓᓱᒃᑎᑦᑎᓚᐅᖅᑐᑦ	ᒐᕙᒪᑐᖃᒃᑯᑦ	ᒥᓂᔅᑕᖏᓐᓂᒃ	ᑕᕝᕗᖓ	
ᑲᑎᒪᔪᓄᑦ	ᐅᖃᖃᑎᒌᒍᑎᒋᓪᓗᒋᑦ	ᐃᓄᐃᑦ	ᓯᕗᓪᓕᐅᑎᖁᔭᖏᑦ	
ᐊᒻᒪᓗ	ᑲᔪᓯᔪᒥᒃ	ᐃᑲᔪᖅᑎᒌᑦᑎᐊᕆᐊᖃᕐᓂᕐᒥᒃ.	

ᐊᔾᔨᓕᐊᒐ: ᐊᕐᓇᐃᑦ ᐊᒻᒪᓗ ᐊᖑᑎᑦ ᐊᕐᓇᐃᓪᓗ ᐃᓚᐃᓐᓈᖅᑕᐅᓐᖏᓪᓗᑎᒃ, ᑲᓇᑕᐅᑉ ᒐᕙᒪᒃᑯᖏᑦ

ᐊᔾᔨᓕᐅᕆᔪᑦ: ᓄᓇᖅᑲᖅᑳᖅᓯᒪᔪᓂᒃ ᐱᔨᑦᓯᕋᖅᑏᑦ ᑲᓇᑕ, ᑲᓇᑕᐅᑉ ᒐᕙᒪᒃᑯᖏᑦ

ᒥᓂᔅᑕ ᒋᐅᓕ ᐊᓇᓐᑕᓴᒐᕇ, ᒥᓂᔅᑕᖓᑦ 
ᐃᓄᓕᕆᔨᑐᖃᒃᑯᑦ ᑲᓇᑕ
ᒥᓂᔅᑕ	ᔨᐅᓕ	ᐊᓇᓐᑕᓴᒐᕇ.	ᒥᓂᔅᑕᖓ	ᐃᓄᓕᕆᔨᑐᖃᒃᑯᑦ	ᑲᓇᑕ,	
ᐊᒻᒪᓗ	ᐊᖓᔪᖅᑳᖅ	ᐸᐅᒃᑑᑎᑦ	ᐃᓄᐃᑦ	ᐊᕐᓇᐃᑦ	ᑲᓇᑕᒥ	ᔨᐅᓕ	ᓵᑉ	
ᑲᑎᒪᓚᐅᖅᑐᑦ	ᐅᖃᖃᑎᒌᒍᑎᒋᓪᓗᒋᑦ	ᕿᒫᕕᑦ	ᐊᒻᒪᓗ	ᐊᓯᐅᖃᔪᑦ	
ᐊᒻᒪᓗ	ᐃᓄᐊᖅᑕᐅᓯᒪᔪᑦ	ᓄᓇᖅᑲᖅᑳᖅᓯᒪᔪᑦ	ᐊᕐᓇᐃᑦ	ᐊᒻᒪᓗ	
ᓂᕕᐊᖅᓵᑦ.	ᐅᓇ	ᑲᑎᒪᓂᖅ	ᐱᒋᐊᕈᑎᖓᑦ	ᐅᖃᐅᓯᕆᓪᓗᒋᑦ	
ᐱᐅᔪᒥᒃ	ᐱᒋᐊᕈᑎᒃᓴᐃᑦ	ᐱᓕᕆᐊᕆᓂᐊᕐᓗᒋᑦ	ᐅᖃᐅᓯᕆᓗᒋᑦ	
ᓇᓪᓕᐊᖕᓂᒃ	ᑭᓐᖒᒪᒋᔭᐅᔪᑦ	ᐊᒻᒪᓗ	ᐱᔭᕐᓂᓐᖏᑦᑐᑦ	
ᓵᑕᐅᓯᒪᖃᑦᑕᖅᑐᑦ	ᐃᓄᖕᓂᑦ	ᓄᓇᓕᖕᓂ.		

.ᐃᓄᐃᑦ ᐅᓪᓗᐊ ᖁᕕᐊᓱᒍᑕᐅᕗᖅ ᐋᓂ ᐳᑐᒍᑦ ᓯᓚᒥ 
ᐱᓐᖑᐊᕐᕕᒃ ᐋᑐᕚᒥ
ᑕᐃᑲᓂ	ᓄᕕᐱᕆ	5,	ᐸᐅᒃᑑᑎᑦ	ᖃᐃᖁᔭᐅᓚᐅᖅᑐᑦ	
ᐃᓴᕈᐃᑦ	ᐱᓕᕆᖃᑕᐅᖁᓪᓗᒋᑦ	ᓯᓚᕐᔪᐊᒥ	ᐃᓄᐃᑦ	
ᐅᓪᓗᐊᓂ	ᖃᓄᐃᓕᐅᕈᑕᐅᔪᑦ	ᑕᐃᑲᓂ	ᐋᓂ	ᐳᑐᒍᖅ	ᓯᓚᒥ	
ᐱᓐᖑᐊᕐᕕᖓᓂ	ᐋᑐᕚᒥ.	ᒫᑕ	ᕙᓚᐅᕋᑎ,	ᐸᐅᒃᑑᑎᑦ	ᑲᑎᒪᔨᖓ,	
ᐃᓚᐅᓚᐅᖅᑐᖅ	ᖁᕕᐊᓱᖃᑎᒌᒃᑐᓂ	ᓇᓪᓕᐅᓐᓂᖅᓯᐅᖅᑐᓂ	
ᑖᒃᑯᐊᓗ	ᐅᖃᓪᓚᒋᐊᖅᑐᖅᓯᒪᔪᑦ	ᐊᒻᒪᓗ	ᐱᓐᖑᐊᖅᑎᑦ.	ᐅᓇ	
ᐃᑲᔪᖅᑎᒌᒍᑕᐅᔪᖅ	ᑲᔪᖏᖅᓴᐃᔪᖅ	ᐸᐅᒃᑑᑎᒃᑯᑦ	ᐊᖏᖅᓯᒪᓂᖓᓂ	
ᐃᑲᔪᕐᓗᑎᒃ	ᐊᒻᒪᓗ	ᐱᓕᕆᖃᑕᐅᓗᑎᒃ	ᐱᐅᓯᑐᖃᓕᕆᔨᔪᓂ	
ᐃᑲᔫᑎᑦ	ᐃᓄᐃᑦ	ᓄᓇᖃᑎᒌᖕᓂ	ᐋᑐᕚᒥ	ᐊᒻᒪᓗ	ᐊᑦᑕᓕᖅᑎᓪᓗᒋᑦ	
ᓄᓇᓕᖕᓂ	ᓯᕗᓕᐅᖅᑎᓄᑦ.		

ᐅᓇ ᐊᕐᕌᒍᑕᒫᑦ ᐋᑐᕚ ᐃᓄᐃᑦ ᓄᓇᖃᑎᒌᑦ 
ᖁᕕᐊᓱᒡᕕᖕᒥ ᐱᓐᖑᐊᖅᑎᑦᑎᓂᖏᑦ
ᐊᕐᕌᒍᑕᒫᑦ	ᓄᓇᓕᖕᓂ	ᖁᕕᐊᓱᒃᕕᖕᒥ	
ᐱᓐᖑᐊᖅᑎᑦᑎᖃᑦᑕᕐᒪᑕ,	ᐃᓂᖃᖅᑎᑦᑎᖃᑕᐅᓚᐅᖅᑐᒍᑦ	
ᐊᒻᒪᓗ	ᑮᓇᐅᔭᒃᓴᖃᖅᑎᑦᑎᓪᓗᑕ	ᐸᒃᑑᑎᑦ,	ᑐᓐᖓᓱᒃᕕᖓ	
ᐃᓄᐃᑦ,	ᐃᓄᐃᑦ	ᑕᐱᕇᑦ	ᑲᓇᑕᒥ,	ᐊᒻᒪᓗ	ᐃᓅᖃᑎᒌᑦ,	
ᖁᕕᐊᓱᓚᐅᖅᑐᑦ	ᐋᑐᕚ	ᐃᓄᐃᑦ.	ᐸᐅᒃᑑᑎᑦ	ᑲᑎᒪᔨᖓ	
ᒫᑕ	ᕙᓚᐅᕋᑎ	ᐃᓚᐅᓚᐅᖅᑐᖅ	ᐅᖃᖅᑎᐅᖃᑕᐅᓪᓗᓂ	
ᐅᓐᓄᓴᒃᑯᑦ	ᖁᕕᐊᓱᒃᖢᑎᒃ	ᐱᓐᖑᐊᖅᑎᑦᑎᓪᓗᑎᒃ	
ᐊᒻᒪᓗ	ᓂᕆᓪᓗᑎᒃ.		

ᓯᓚᕐᔪᐊᒥ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᐅᓚᑦᓯᔨᑦ 
ᐊᖓᔪᖅᑳᖓᑦ	ᐸᐅᒃᑑᑎᒃᑯᑦ	ᔨᐅᓕ	ᓵᑉ	ᑲᑎᒪᖃᑎᖃᓚᐅᖅᑐᖅ	
ᓘᒃᑖᖅ	ᕼᐋᓐᔅ	ᕼᐃᓄᓕ	ᐱ.	ᑯᓗᔾ	ᐊᒻᒪᓗ	ᒫᑎᓐ	ᑯᓚᐃᔪ	ᕚᓐ	
ᑯᓚᐅᔅ	ᑕᐃᑲᖓᑦ	ᓯᓚᕐᔪᐊᒥ	ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ	
ᐊᐅᓚᑦᓯᔨᒃᑯᖏᓐᓂᑦ,	ᓇᓗᓇᐃᓚᐅᖅᑐᖅ	ᐊᖏᔪᒥᒃ	ᐱᒋᐊᕈᑎᖓᑦ	
ᕿᓂᕐᓗᑎᒃ	ᖃᓄᖅ	ᑲᑐᔾᔨᖃᑎᒌᒍᓐᓇᕐᒪᖔᑕ	ᐱᐅᓯᕚᓪᓕᖅᑎᓪᓗᒋᑦ	
ᐃᓄᐃᑦ	ᐋᓐᓂᐊᖃᕐᓇᓐᖏᑦᑐᓕᕆᓂᖓᑦ	ᓯᓚᕐᔪᐊᑉ	ᑲᔾᔨᐊᓂ	
ᓄᓇᓕᖕᓂ.	ᐸᐅᒃᑑᑎᑦ	ᑐᓴᕐᑎᑦᑎᔾᔪᑎᒋᓚᐅᖅᑕᖏᑦ	ᐃᒻᒥᖕᓂᖔᖅᑐᑦ	
ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ	ᐱᔭᕐᓂᓐᖏᑦᑐᑰᕈᑕᐅᕙᒃᑐᑦ	
ᓵᓯᒪᖃᑦᑕᖅᑕᖏᑦ	ᐃᓄᐃᑦ	ᐊᕐᓇᐃᑦ,	ᐊᒃᓱᕉᑕᐅᒃᑲᓐᓂᕆᐊᓕᑦ	
ᑐᓂᔭᐅᓗᑎᒃ	ᑭᓐᖒᒪᒋᔭᖏᑦ	ᐊᖑᑎᓄᑦ	ᐊᕐᓇᓄᓪᓗ-
ᐱᓯᒪᓂᖃᑦᑎᐊᖅᑐᑦ	ᐋᕿᒃᓯᒪᔾᔪᑎᒃᓴᐃᑦ.	ᐅᖃᖃᑎᒌᒍᑕᐅᓚᐅᖅᑐᑦ	
ᖃᓄᕆᑦᑐᑐᐃᓐᓇᐃᑦ	ᐅᖃᐅᓯᒃᓴᐃᑦ,	ᑕᒪᓐᓇᓗ	
ᐋᓐᓂᐊᖃᖅᑕᐃᓕᑎᑦᑎᓂᕐᒥ	ᐊᔾᔨᒋᔭᐅᑎᑕᐅᓐᖏᓂᖅ	ᐊᒻᒪᓗ	
ᖃᐅᔨᒪᔨᒋᔭᐅᔪᑦ	ᐅᑎᖅᑎᑕᐅᓗᓂ	ᐃᓄᐃᑦ	ᐃᕐᓂᓱᒃᓰᓂᑐᖃᖓᑦ.	
ᐅᑯᐊ	ᑐᑭᓯᓇᓱᖃᑎᒌᒍᑎᑦ	ᑐᕌᓚᐅᖅᑐᖅ	ᐱᐅᔪᒧᑦ	
ᐊᒃᑐᐃᓗᑎᒃ	ᕿᑐᕐᖓᒃᓴᖃᕐᓂᕐᒧᑦ	ᐊᒻᒪᓗ	ᐊᐃᑉᐸᕇᖃᑦᑕᕐᓂᕐᒧᑦ	
ᖃᓄᐃᖏᑦᑎᐊᕆᐊᖃᕐᓂᖅ,	ᐃᓱᒪᒧᑦ	ᖃᓄᐃᖏᑦᑎᐊᕈᑎᒃᓴᐃᑦ,	
ᐊᒻᒪᓗ	ᐃᒻᒥᖕᓃᖃᑦᑕᕐᓂᖅ	ᓄᖃᖓᑎᑕᐅᓇᓱᒍᑎᒃᓴᖏᑦ.	
ᐸᐅᒃᑑᑎᑦ	ᐊᖏᖅᓯᒪᑦᑎᐊᖅᐳᑦ	ᑕᒪᐃᓐᓂᒃ	ᐱᒋᐊᖅᑎᑦᑎᓗᑎᒃ	
ᐊᒻᒪᓗ	ᐃᑲᔪᕐᓗᒋᑦ	ᓯᓚᕐᔪᐊᒥ	ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ	
ᐊᐅᓚᑦᓯᔨᒃᑯᑎᖏᑦᔨ	ᐃᓕᑦᑎᓇᓱᒃᑎᓪᓗᒋᑦ	ᐋᓐᓂᐊᕕᓕᕆᓂᕐᒧᑦ	
ᓯᕗᓪᓕᐅᑎᖁᔭᐅᔪᑦ	ᐃᓄᐃᑦ	ᓄᓇᖓᓂ.	

ᓯᓚᕐᔪᐊᒥ ᐊᓴᐱ ᐅᓪᓗᐊ ᖃᓄᐃᓕᐅᖅᑎᑦᑎᑦᑎᓚᐅᖅᑐᑦ 
ᐃᓂᖃᕐᑎᑦᑎᓪᓗᑎᒃ ᓄᓇᓕᖕᓂ, ᑲᑐᔾᔨᖃᑎᒌᑦ ᐊᒻᒪᓗ 
ᑐᑭᓯᓇᓱᖃᑎᒌᒡᕕᖓᑦ

ᑭᒡᒐᖅᑐᖅᖢᒋᑦ	ᐸᐅᒃᑑᑎᒃᑯᑦ,	ᑲᑎᒪᔨ	ᒫᑕ	ᕙᓚᐅᕋᑎ	
ᐃᓚᐅᓚᐅᖅᑐᖅ	ᓯᓚᕐᔪᐊᒥ	ᐊᓴᐱ	ᐅᓪᓗᐊᓂ	ᐊᒻᒪᓗ	ᐊᐅᓚᖁᑎ	
ᐊᒃᐸᕆᐊᖅᑎᑕᐅᓚᐅᖅᑐᑦ	ᐊᑐᖅᑕᐅᓪᓗᓂ	ᓄᓇᓕᖕᓂᑦ,	
ᑲᑐᔾᔨᖃᑎᒌᖕᓂᑦ	ᐊᒻᒪᓗ	ᑐᑭᓯᓇᓱᖃᑎᒌᖕᓂᖓᑦ	ᑎᓯᐱᕆ	1,	
2023.	ᐃᓚᐅᓂᕗᑦ	ᓴᕿᑦᑎᓯᒪᓚᐅᖅᑐᖅ	ᐊᖏᖅᓯᒪᓂᑦᑎᓐᓂᒃ	
ᐃᖃᐅᒪᓗᒋᑦ	ᐊᓯᐅᔨᓯᒪᔭᕗᑦ	ᐱᔾᔪᑎᒋᓪᓗᒋᑦ	ᐊᒻᒪᓗ	ᐃᑲᔪᕐᓗᒋᑦ	
ᐆᒪᔪᑦ	ᐊᓴᐱᖃᖅᑐᑦ.	ᑲᔪᖏᖅᓴᐃᕗᒍᑦ	ᐊᑑᑎᖃᓪᓚᕆᖕᒪᑦ	
ᑐᑭᓯᐅᒪᓂᖅ,	ᑕᐃᒪᓐᓇ	ᐃᓕᖁᓯᖃᕐᑎᑦᑎᓂᖅ	ᑐᑭᓯᑦᑎᐊᕐᑎᓂᐊᕐᒪᑕ,	
ᐊᒻᒪᓗ	ᖃᐅᔨᒪᔨᒋᔭᐅᑕ	ᑕᒪᑦᑕ	ᐊᔾᔨᒌᒥᒃ	ᐊᑐᕈᓐᓇᖅᑎᑕᐅᖕᒥᓗᑕ	
ᐃᓅᓕᓴᐅᑎᓂᒃ	ᐊᒻᒪᓗ	ᐸᕿᔾᔪᑎᖏᓐᓂᒃ.

• 

ᐃᖃᓗᐃᑦ ᓄᓇᖃᑎᒌᑦ ᓄᓇᓕᖕᓂ ᐱᓱᓚᐅᖅᑐᑦ 
ᐊᒻᒪᓗ ᖁᕕᐊᓱᖃᑎᒌᒡᖢᑎᒃ - ᑲᓇᑕᐅᑉ ᐅᓪᓗᐊ 
ᐃᖃᐅᒪᓂᕐᒧᑦ ᐊᒻᒪᓗ ᐱᑦᑎᐊᖅᑕᐅᕙᓐᖏᑦᑐᑦ ᐊᕐᓇᐃᑦ. 
ᑕᐃᑲᓂ	ᑎᓯᐱᕆ	6,	2023,	ᐸᐅᒃᑑᑎᑦ	ᐃᓚᐅᓚᐅᖅᑐᑦ	
ᐃᖃᓗᖕ	ᓂ	ᓄᓇᖃᑎᒌᑦ	ᐱᓱᒃᑐᑦ	ᐊᒻᒪᓗ	ᖁᕕᐊᓱᒍᑎᒋᓪᓗᒍ,	
ᐋᕿᒃᑕᐅᓯᒪᓚᐅᖅᑐᖅ	ᖁᓪᓖᑦ	ᓄᓇᕗᑦ	ᐊᕐᓇᐃᑦ	ᑲᑎᒪᔨᖏᑦ	
ᐃᖃᐅᒪᔾᔪᑕᐅᓪᓗᓂ	ᑲᓇᑕᒥ	ᐅᓪᓗᐊ	ᐃᖃᐅᒪᔭᐅᓪᓗᑎᒃ	ᐊᒻᒪᓗ	
ᐱᓕᕆᐊᖑᓗᑎᒃ	ᐱᑦᑎᐊᖅᑕᐅᕙᓐᖏᑦᑐᑦ	ᐊᕐᓇᐃᑦ.	ᐸᐅᒃᑑᑎᑦ	
ᑲᑎᒪᔨᖓ,	ᐃᓕᓴᐱ	ᓯᐅᑎᐊᐱᒃ	ᐅᖃᓪᓚᓚᐅᖅᑐᖅ	ᑕᐃᑲᓂ	
ᑲᑎᖓᔪᓂ,	ᐃᑲᔪᖅᑐᑦ	ᐃᖃᓗᖕᓕ	ᐊᕕᒃᑐᖅᓯᒪᔪᓂ	ᑎᑎᕋᕐᕕᖓᓐᓂ.

ᒥᓂᔅᑕ ᐸᑎ ᕼᐊᔾᑐ, ᒥᓂᔅᑕ 
ᓄᓇᖅᑲᖅᑳᖅᓯᒪᔪᓄᑦ ᐱᔨᑦᑎᕋᖅᑎᑦ
ᐊᖓᔪᖅᑳᖅ	ᔨᐅᓕ	ᓵᑉ	ᑲᑎᒪᖃᑎᖃᓚᐅᖅᑐᖅ	ᒥᓂᔅᑕ	ᐸᑎ	ᕼᐊᔾᑐ,	
ᒥᓂᔅᑕ	ᓄᓇᖅᑲᖅᑳᖅᓯᒪᔪᓄᑦ	ᐱᔨᑦᑎᕋᖅᑎᑦ	ᑲᓇᑕ,	ᕕᕗᐊᕆ	
9,	2024,	ᐅᖃᐅᓯᕆᓪᓗᒋᑦ	ᐃᕐᓂᓱᒃᓰᓂᖅ	ᐊᒻᒪᓗ	ᐋᓐᑎᐅᕆᐅ	
ᐃᕐᓂᓱᒃᓰᓂᕐᒥ	ᑖᒃᓰᔭᓐᖏᔾᔪᑕᐅᔪᓐᓇᖅᑐᑦ.

ᐃᓄᐃᑦ ᐊᕐᓇᐃᑦ ᐊᕐᕌᒍᒥ ᐃᓕᓴᕆᔭᐅᔾᔪᑎᖏᑦ
ᐊᕐᕌᒍᑕᒫᑦ,	ᐸᐅᒃᑑᑎᑦ	ᑲᑎᒪᔨᖏᑦ	ᓂᕈᐊᖃᑦᑕᖅᑐᑦ	ᐃᓕᓴᕆᔭᐅᓪᓗᑎᒃ	ᐊᔪᖏᓛᓂᒃ	ᐃᓄᒃ	ᐊᕐᓇᖅ	ᐊᕐᒎᒥ	ᐊᒻᒪᓗ	ᓂᕕᐊᖅᓵᖅ	ᐃᓄᒃ	
ᐊᕐᕌᒍᒥ	ᐃᓕᑕᕆᔭᐅᓲᑦ.	

ᑕᒪᑐᒪᓂ	ᐊᕐᕌᒍᒥ,	ᐊᖓᔪᖅᑳᖅ	ᔨᐅᓕ	ᓵᑉ,	ᑐᓂᓯᓚᐅᖅᑐᖅ	ᐃᓄᒃ	ᐊᕐᓇᖅ	ᐊᕐᕌᒍᒥ	ᐃᓕᓴᕆᔭᐅᔪᖅ	ᐊᒻᒪᓗ	ᓂᕕᐊᖅᓵᖅ	ᐊᕐᓇᖅ	ᐊᕐᕌᒍᒥ	
ᐊᐃᑦᑑᓯᐊᖅᖢᑎᒃ	ᑕᐃᑲᓂ	ᐸᐅᒃᑑᑎᒃᑯᑦ	ᐊᕐᕌᒍᑕᒫᖅᓯᐅᑎᖓᓂ	ᑲᑎᒪᕕᒃᔪᐊᖅᑎᓪᓗᒋᑦ	ᕕᕗᐊᕆ	14	ᐋᑐᕚᒥ.	ᑕᒪᕐᒥᒃ	ᓵᓚᖃᓚᐅᖅᑐᑦ	
ᐃᓚᐅᓚᐅᖅᑐᑦ	ᖃᕆᓴᐅᔭᒃᑯᑦ	ᐱᑎᑕᐅᓪᓗᑎᒃ	ᐊᐃᑦᑑᓯᐊᕐᒥᖕᓂᒃ.	

ᐊᓕᓴ	ᑳᐱᓐᑐ,	ᐃᓅᕕᖕᒥᐅᑕᑐᖃᖅ,	ᓂᕈᐊᖑᓚᐅᖅᑐᖅ	ᑕᒪᑐᒪᓂ	
ᐊᕐᕌᒍᒥ	ᒪᒃᑯᒃᑐᖅ	ᐃᓄᒃ	ᐊᕐᓇᕆᔭᐅᔪᖅ	ᑕᒪᑐᒪᓂ	ᐊᕐᕌᒍᒥ.	

ᐊᓕᓴ	ᐅᑭᐅᖅᑕᖅᑐᒥ	ᐃᓄᓕᕆᔨᐅᔪᖅ	ᓄᓇᖃᖅᖢᓂ	
ᒍᐃᑦᕼᐅᐊᔅ,	ᔫᑳᓐ,	ᐱᖃᑎᖓᓗ	ᐊᒻᒪᓗ	ᐸᓂᖓ.	ᐅᓇ	
ᐃᖅᑲᓇᐃᔮᒥᒍᑦ	ᐊᑐᖅᓯᖃᑦᑕᖅᑐᖅ	ᐱᒋᐊᓕᓵᕐᕕᖓᑦ	
ᐊᒻᒪᓗ	ᑮᓇᐅᔭᓕᐅᕋᓱᐊᖅᑎᐅᓇᑎᒃ,	ᓴᓇᖃᑎᖃᓲᖅ	
ᖃᓄᕆᑦᑐᑐᐃᓐᓇᓂᒃ	ᒐᕙᒪᒃᑯᓂᑦ	ᑕᒪᐃᓐᓂ	ᔫᑳᓐ	ᐊᒻᒪᓗ	
ᓄᓇᑦᓯᐊᖅ,	ᐱᓗᐊᖅᑐᒥᒃ	ᐅᑭᐅᖅᑕᖅᑐᒥ	ᐊᒻᒪᓗ	ᐅᐊᖕᓇᖓᓂ	
ᓄᓇᖅᑲᖅᑳᖅᓯᒪᔪᑦ	ᒪᒃᑯᒃᑐᖏᓐᓂᒃ.	

ᐊᓕᓴ	ᓯᕗᓕᐅᖅᑎᐅᕗᖅ	ᐱᒋᐊᖅᑎᑦᑎᓯᒪᔪᖅ	ᐊᒻᒪᓗ	
ᐱᓕᕆᐊᒃᓴᓄᑦ	ᑐᑭᒧᐊᒃᑎᐅᔪᖅ	ᐱᓇᖕᓇᖓᓂ	ᐅᑭᐅᖅᑕᖅᑐᖅ	
ᒪᒃᑯᒃᑐᓄᑦ	ᑐᕌᖅᑐᖅ,	ᒪᒃᑯᒃᑐᓂᑦ-ᓯᕗᓕᐅᖅᑎᐅᔪᖅ	ᐊᐅᓚᑦᓯᔨ	
ᐃᓂᖃᖅᑐᖅ	ᑲᓇᑕᐅᑉ	ᐱᓇᖕᓇᖓᓂ	ᐅᑭᐅᖅᑕᖅᑐᖏᓐᓂ	
ᐅᑯᐊᓗ	ᐊᐅᓪᓗᑎᔭᖏᑦ	ᓴᖕᖏᓂᖃᖅᑎᓪᖢᒋᑦ	ᒪᒃᑯᒃᑐᑦ	
ᐊᒻᒪᓗ	ᐊᑐᖅᑕᐅᑎᓪᖢᒋᑦ	ᐱᐅᔪᒥᒃ	ᐊᓯᕈᐃᓂᖅ	ᓄᓇᒥᖕᓂ	
ᑕᒪᐅᓐᓇ	ᓄᓇᑐᐃᓐᓇᒥᒃ	ᐊᐅᓪᓚᕈᔾᔨᓯᒪᖃᑦᑕᖅᖢᑎᒃ	
ᐃᓕᓐᓂᐊᖅᑎᑦᑎᓪᓗᑎᒃ.	ᐊᓕᓴ	ᐊᔪᒋᑦᑎᐊᕐᓂᖓᓂᒃ	
ᐊᐃᑦᑑᓯᐊᖅᓯᒪᔪᖅ	ᐅᑭᐅᖅᑕᖅᑐᒥ	ᐊᔪᒥᓇᖅᑐᓂᒃ	
ᓵᓚᖃᐅᓯᐊᖅᑎᑦᑎᔨᓂᑦ	ᒪᒃᑯᒃᑐᓄᑦ	ᑐᕌᖅᑐᒥᒃ	2020-ᒥ.

ᔭᓃᓐ	ᓚᐃᑦᕗᑦ,	ᓄᓇᑦᓯᐊᕗᑦ,	ᐊᑦᑎᖅᑕᐅᓚᐅᖅᑐᖅ	ᑕᒪᑐᒪᓂ	ᐊᕐᕌᒍᒥ	
ᐃᓄᒃ	ᐊᕐᓇᕆᔭᐅᔪᖅ	ᐊᕐᕌᒍᒥ.

ᔭᓃᓐ	ᖁᕕᐊᒋᔭᖓ	ᖃᐅᔨᒪᔨᐅᒋᐊᒃᓴᖅ	ᐆᒻᒪᕆᐊᖅᑎᑦᑎᓂᖅ	ᐃᓄᐃᑦ	
ᐅᖃᐅᓯᖓᓂᒃ	ᐊᒻᒪᓗ	ᐱᐅᓯᑐᖃᖓᓂᒃ	ᐃᒻᒥᓄᑦ	ᑕᒪᓐᓇ	ᐃᓗᑐᔪᒥᒃ	
ᐊᑕᔪᖅ	ᐅᖃᐅᓯᖅ	ᐊᓯᐅᕙᓪᓕᐊᓕᕐᓂᖓ.	ᔭᓃᓐ	ᐱᔭᕇᖅᓯᓯᒪᔪᖅ	
ᓂᕈᐊᖅᑕᐅᓯᒪᔪᓕᕆᓂᕐᒥ	ᐊᒻᒪᓗ	ᐊᓪᓚᐃᑦ	ᐃᓕᓐᓂᐊᕈᑎᖏᓐᓂᒃ	
ᐊᒻᒪᓗ	ᐱᔭᕇᖅᓯᓯᒪᔪᖅ	ᐊᐅᓐᓂᐊᕐᕕᒃ	ᐃᓕᓐᓂᐊᕈᑖᓂᒃ	ᐱᕈᕐᕕᖕᒥ	
ᐃᖃᓗᖕᓂ,	ᑕᐃᑲᓂ	ᓄᓇᖃᖅᑐᖅ	ᐊᒻᒪᓗ	ᐃᖅᑲᓇᐃᔭᖅᑐᖅ	
ᐊᒥᓱᓂᒃ	ᐊᕐᕌᒍᓂᒃ,	ᐊᒻᒪᓗ	ᐃᖅᑲᓇᐃᔭᖅᑕᖓ	ᑲᔪᖏᖅᓴᐅᑎᒋᔭᓂ	
ᔭᓃᓐ	ᓇᓂᓯᔪᓐᓇᖅᖢᓂ	ᐃᓚᓕᐅᑎᓯᒪᓪᓗᒋᑦ	ᐃᓄᒃᑐᑦ	
ᑕᒪᐃᓐᓄᑦᑎᐊᖅ	ᐃᓅᓯᕐᒥᓂ.	

ᐊᒻᒪᓗᑦᑕᐅᖅ	ᐃᓕᓐᓂᐊᕈᑎᓂ	ᐱᔭᕇᕋᒥᒋᑦ,	ᔭᓃᓐ	ᑲᔪᖏᖅᓴᐅᑎᓂ	
ᐃᓚᖃᓚᐅᖅᑐᖅ	ᐱᒋᐊᖅᑎᑦᑎᓪᓗᓂ	ᐊᑭᖃᓐᖏᑦᑐᒥᒃ	ᐃᓄᒃᑐᑦ	
ᐃᓕᓐᓂᐊᕐᑎᑦᑎᓪᓗᓂ	ᐃᓕᑦᑎᔪᒪᔪᓄᑦ,	ᐋᕿᒃᓯᓯᒪᓚᐅᖅᑐᖅ	
ᐊᔪᕈᓐᓃᑦᑎᐊᕐᓇᖅᑐᑦ	ᐃᓄᒃᑐᑦ	ᑲᑎᒪᖃᑎᒋᓪᓗᒋᑦ	
ᐃᓕᓐᓂᐊᖅᑎᓪᓗᒋᑦ	ᐱᓯᒪᓂᖃᖅᑐᑦ	ᐊᖑᓇᓱᖕᓂᖅ,	ᐱᐅᓯᑐᖃᕐᒧᑦ,	
ᐊᒻᒪᓗ	ᐆᒻᒪᕆᐊᖅᑎᑦᑎᓂᖅ	ᐅᖃᐅᓯᕐᓂᒃ,	ᐊᒻᒪᓗ	ᓴᕿᑦᑎᓪᓗᓂ	
ᐃᖃᐅᒪᔾᔪᑎᒋᓪᓗᒍ	ᑮᓇᐅᔭᒃᓴᖃᕐᑎᑦᑎᔾᔪᑎᒋᓪᓗᒍ	ᒍᓕ	
12	ᐃᓕᓐᓂᐊᖅᑎᓄᑦ	ᐊᑐᖅᑕᐅᖁᓪᓗᒍ	ᐃᓄᒃᑎᑐᑦ,	ᑕᒪᕐᒥᒃ	
ᐱᓕᕆᐊᕆᓯᒪᔭᖓ	ᓇᒡᓕᒋᔭᓂ	ᐊᓈᓇᑦᓯᐊᓂ,	ᑭᓕᐅᓚ	ᕗᐊᑦ.	ᒫᓐᓇ,	
ᔨᓃ	ᓄᓇᖃᖅᑐᖅ	ᒪᑰᕕᒃ	ᐃᓚᓂᓗ,	ᑖᓐᓇᓗ	ᐃᓕᕋᓱᖃᓐᖏᑦᑐᖅ	
ᐊᒻᒪᓗ	ᐃᓱᒪᑐᔪᖅ	11-ᐅᑭᐅᓕᒃ,	ᐸᓂᒃ	ᐊᔪ	ᒧᐊᒐᓐ,	ᐅᓇ	ᓯᓚᕐᔪᐊᑉ	
ᓯᓚᑖᓂ	ᖃᖓᑕᓲᖅᑎᐅᔪᒪᔪᖅ.	

ᐊᕐᕌᒍᑕᒫᖅᓯᐅᑎ ᑲᑎᒪᕕᒃᔪᐊᕐᓂᖅ 
ᑕᐃᑲᓂ	ᕕᕗᐊᕆ	14	ᐊᒻᒪᓗ	15,	2024,	ᐸᐅᒃᑑᑎᑦ	ᐊᕐᕌᒍᑕᒫᖅᓯᐅᑎᒥᖕᓂ	ᑲᑎᒪᕕᒃᔪᐊᓚᐅᖅᑐᑦ	ᐋᑐᕚᒥ,	ᐅᓇ	ᐊᖏᓛᒥᒃ	ᐊᑐᖅᓯᒪᔭᒥᖕᓂᒃ	
ᓴᕿᑎᑦᑎᓚᐅᖅᑐᖅ	ᑕᐃᒪᖓᓂᑦ	ᐃᒻᒪᑲᓪᓚᓂᑦ	ᑕᐃᒪᓗ	ᓯᕗᓪᓕᖅᐹᖅ	40-ᖓ	ᓇᓪᓕᐅᑎᓪᓗᑎᒃ	ᖁᕕᐊᓱᒍᑎᒋᓪᓗᒍ.	ᖁᕕᐊᓇᕐᓂᖅᐹᖑᕗᖅ	
ᑎᑭᑎᓪᖢᒋᑦ	ᑭᖑᓂᑦᑎᓐᓂ	ᐊᖓᔪᖅᑳᕕᓃᑦ	ᑲᑎᖓᑎᓪᖢᒋᑦ,	ᖃᐃᖁᓚᐅᖅᑕᕗᑦ	ᑲᑎᒪᖃᑕᐅᓗᑎᒃ	ᐊᒻᒪᓗ	ᐃᑲᔫᑎᓗᑎᒃ	ᑲᑎᒪᔪᓄᑦ,	ᐊᒻᒪᓗ	
ᓴᕿᑎᓪᓗᒋᑦ	ᐸᐅᒃᑑᑎᒃᑯᑦ	ᐳᐃᒍᓇᓐᖏᑦᑎᐊᖅᑐᓂᒃ	ᐊᑐᖅᓯᒪᔭᖏᑦ	ᓴᖕᖏᓂᖃᖅᑎᓪᓗᒋᑦ	ᐃᓄᐃᑦ	ᐊᕐᓇᐃᑦ. 

ᖁᕕᐊᓱᒋᑎᒋᓪᓗᒋᑦ 40 ᐊᕐᕌᒍᑦ 
ᓴᖕᖏᓂᖃᖅᑎᓪᓗᒋᑦ ᐃᓄᐃᑦ ᐊᕐᓇᐃᑦ
ᑕᐃᒪᓗ	ᐊᖓᔪᖅᑳᖅ	ᔨᐅᓕ	ᓵᑉ	ᑐᓐᖓᓱᒃᑎᑦᑎᓚᐅᖅᑐᖅ	
ᐸᐅᒃᑑᑎᑦ	ᐃᓄᐃᑦ	ᐊᕐᓇᐃᑦ	ᑲᓇᑕᒥ	40-ᖓᑦ	ᐊᕐᕌᒍᑕᒫᖅᓯᐅᑎᑦ	
ᑲᑎᒪᕕᒃᔪᐊᖅᑐᓄᑦ,	ᖁᕕᐊᓱᒍᑎᒋᓪᓗᒍ	40-ᓄᑦ	ᐅᑭᐅᓄᑦ	
ᓴᖕᖏᓂᖃᕐᑎᑦᑎᓂᖏᑦ	ᐃᓄᐃᑦ	ᐊᕐᓇᐃᑦ.	ᖁᔭᓐᓇᒦᖅᖢᒋᑦ	
ᑭᖑᓂᑦᑎᓐᓂ	ᐊᖓᔪᖅᑳᖑᓚᐅᖅᑐᑦ	ᐊᒻᒪᓗ	ᑲᑎᒪᔭᖅᑐᖅᓯᒪᔪᑦ	
ᐋᕿᒃᓱᐃᓯᒪᖕᒪᑕ	ᐸᐅᒃᑑᑎᑦ	ᓴᐱᓕᕈᓐᓇᕋᑎᒃ	ᐊᑐᖅᓯᒪᔭᖏᑦ,	ᐅᓇ	
ᑲᔪᖏᖅᓴᐃᓚᐅᖅᑐᖅ	ᐊᖏᒡᓕᒋᐊᖁᓪᓗᒋᑦ	ᐊᒃᑐᐃᓂᖏᑦ	ᐊᒻᒪᓗ	
ᐱᕈᖅᑎᓪᓗᒋᑦ	ᑖᒃᑯᑎᒍᑦ	50	ᐃᖅᑲᓇᐃᔭᖅᑎᑦ.	ᐅᖃᐅᓯᕆᓚᐅᖅᑕᖏᑦ	
ᓴᕿᑎᓪᖢᒋᑦ	ᐸᐅᒃᑑᑎᒃᑯᑦ	ᐃᒻᒪᑲᓪᓇᓂᑦ	ᐊᑐᖅᓯᒪᔭᖏᑦ,	ᔨᐅᓕ	
ᓴᕿᑎᓚᐅᖅᑕᖏᑦ	ᐊᑐᖅᑕᐅᓯᒪᔪᑦ	ᐊᒻᒪᓗ	ᐱᔭᕇᑦᑎᐊᖅᑕᐅᓯᒪᔪᑦ,	
ᐃᓕᓴᕆᓪᓗᒋᑦ	ᑭᖑᓂᑦᑎᓐᓂ	ᓯᕗᓕᐅᖅᑎᐅᓚᐅᖅᑐᑦ	ᑕᑎᑐᔫᓂᖏᑦ	
ᖃᐅᔨᒪᔨᒻᒪᕆᐅᓂᖏᑦ,	ᓯᕗᓕᐅᖅᑎᐅᔪᑦ,	ᐊᒻᒪᓗ	ᐱᔭᒃᓴᒥᖕᓂᒃ	ᑲᔪᓯᑦᑎᐊᖅᑎᑦᑎᓯᒪᖕᒪᑕ.	

ᐃᓕᓴᕆᓪᓗᒋᑦ ᐸᐅᒃᑑᑎᑦ ᑭᖑᓂᑦᑎᓐᓂ ᐊᖓᔪᖅᑳᕆᓯᒪᔭᖏᑦ: ᐅᓇ 
ᐃᒻᒪᑲᓪᓚᓂᑕᓕᕆᔪᓄᑦ ᐱᓕᕆᐊᖑᔪᖅ

ᐊᓃᑕ	ᐳᑭᐊᖅ	ᐅᖃᐅᓯᕆᓚᐅᖅᑕᖓ	ᐃᒻᒪᑲᓪᓚᓂᑕᓂᒃ	
ᐱᓕᕆᐊᖑᔪᖅ,	ᐃᖃᐅᒪᔾᔪᑎᖏᑦ	ᐅᖃᓕᒫᒐᖅ	ᐸᐅᒃᑑᑎᒃᑯᑦ	
40-ᐊᕐᕌᒍᐊᑦ,	ᐊᐅᓪᓗᑎᓪᓗᒋᑦ	ᐊᐅᓚᑦᓯᔨᑦ	ᐃᒻᒪᑲᓪᓚᓂᑦ	
ᐊᑐᖅᓯᒪᔭᖏᑦ	ᐊᒻᒪᓗ	ᑲᔪᓯᑦᑎᐊᖅᑎᑦᑎᔾᔪᑎᒋᓯᒪᔭᖏᑦ	ᑕᒪᐅᓐᓇ	
ᐃᖃᐅᒪᔭᖏᑦᑎᒍᑦ	ᑭᖑᓂᑦᑎᓐᓂᑦ	ᐊᖓᔪᖅᑳᓂᑦ.	ᐅᓇ	ᓴᕿᑎᑦᑎᓯᒪᔪᖅ	
ᐱᓕᕆᐊᕆᓯᒪᔭᖏᓐᓂᒃ	ᐃᓄᐃᑦ	ᐊᕐᓇᐃᑦ	ᓴᕿᑎᓪᓗᑎᒃ	ᐸᐅᒃᑑᑎᒃᑯᓂᒃ,	
ᓂᓪᓕᐅᑎᒋᔪᒪᓗᐊᖑᐊᖅᑕᕗᑦ	ᒥᐊᓕ	ᓯᓕᑦ	ᐊᒻᒪᓗ	ᓕᓯ	ᐃᑎᓐᓄᐊᖅ	
ᑐᓐᖓᕕᖃᕐᑎᑦᑎᓯᒪᑦᑎᐊᕐᒪᑕ.	ᐊᓃᑕᐅᑉ	ᐃᒃᐱᒋᔭᐅᖁᓗᐊᖑᐊᓚᐅᖅᑕᖏᑦ	
ᐱᓕᕆᐊᖑᓯᒪᔪᑦ	ᐊᖏᔪᓂᒃ	ᐃᒃᐱᒋᑦᑎᐊᖅᖢᒋᑦ	ᑭᖑᓂᑦᑎᓐᓂ	
ᐊᖓᔪᖅᑳᖑᓚᐅᖅᑐᑦ	ᓴᐱᕆᔭᖃᕋᑎᒃ,	ᐆᒪᑎᑦᑎᑦᓯᐊᒃᑲᓐᓂᖅᖢᑎᒃ,	ᐊᒻᒪᓗ	
ᖃᐅᔨᒪᔨᒻᒪᕆᐅᓪᓗᑎᒃ	ᐋᕿᒃᓱᖅᖢᒋᑦ	ᐱᔪᒪᔭᖏᑦ	ᐃᓄᐃᑦ	ᐊᕐᓇᐃᑦ.	ᐅᓇ	
ᐅᖃᓕᒫᒐᖅ	ᐊᑐᐃᓐᓇᐅᔪᖅ	ᖃᕆᓴᐅᔭᒃᑯᑦ	ᐊᒻᒪᓗ	ᐊᓕᓚᔪᖑᖅᓯᒪᓗᓂ	
ᐅᖃᓕᒫᒐᐅᓂᐊᖅᑐᖅ	ᑕᒪᑐᒪᓂ	ᐊᕐᕌᒍᒥ.			

– continued on next page

ᓴᖕᖏᓂᖃᖅᑎᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᕐᒪᑕ: ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᑦ ᐱᔪᓐᓇᐅᑎᖏᓐᓄᑦ 
ᓄᓇᖅᑲᖅᑳᖅᓯᒪᔪᑦ ᐱᔾᔪᑎᒋᓪᓗᒋᑦ ᐅᖃᓪᓚᒋᐊᖅᑐᖅᓯᒪᔪᑦ ᐊᒻᒪᓗ ᐅᖃᖃᑎᒌᒍᑕᐅᔪᖅ 
ᓰᓚ	ᐅᓚᒃᔅᐳ	ᑖᒃᑯᓇᖓᑦ	ᐸᐅᒃᑑᑎᒃᑯᑦ	ᐊᑐᐊᒐᓕᕆᔨᑦ	ᐱᓕᕆᖃᑎᒌᖕᓂᑦ	ᐅᖃᓪᓚᒋᐊᖅᑐᓚᐅᖅᑐᖅ	ᑕᒪᑐᒥᖓ	ᔪᓇᐃᑎᑦ	ᓇᐃᓴᓐᔅ	
ᓱᓕᓂᕋᐅᑎᑦ	ᐱᔪᓐᓇᐅᑎᖏᓐᓄᑦ	ᓄᓇᖅᑲᖅᑳᖅᓯᒪᔪᑦ,	ᐃᒃᐱᒋᔭᐅᖁᔭᐅᓗᐊᖑᐊᖅᑐᓂᒃ	ᐱᔪᓐᓇᐅᑎᑦ	ᓇᖕᒥᓂ-ᐊᐅᓚᑦᑎᔪᓐᓇᕐᓂᕐᒧᑦ,	
ᐃᓕᓴᖅᓯᓂᖅ	ᓄᓇᖅᑲᖅᑳᖅᓯᒪᔫᖕᒪᑕ,	ᐊᒻᒪᓗ	ᐃᓱᒪᖅᓱᖅᑐᑦ,	ᓯᕗᓂᐊᓂ,	ᐊᒻᒪᓗ	ᖃᐅᔨᒪᑦᑎᐊᕐᓂᖅ	ᐃᓱᒪᓕᕆᔭᐅᔪᑦ	ᐊᖏᖅᑕᐅᖃᑦᑕᕐᓗᑎᒃ.	
ᐃᓚᐅᔪᑦ	ᐅᖃᖃᑎᒌᒍᑎᖃᓚᐅᖅᑐᑦ	ᐱᔭᕐᓂᓐᖏᑦᑐᓂᒃ	ᐊᒻᒪᓗ	ᐱᕕᖃᕐᑎᑦᑎᓂᕐᒥᒃ	ᐊᑐᓕᖅᑕᐅᑎᓪᖢᒍ	ᔪᓇᐃᑎᑦ	ᓇᐃᓴᓐᔅ	ᓱᓕᓂᕋᐅᑎᑦ	
ᐱᔪᓐᓇᐅᑎᖏᓐᓄᑦ	ᓄᓇᖅᑲᖅᑳᖅᓯᒪᔪᑦ,	ᓴᕿᑎᑕᐅᑦᑎᐊᓚᐅᖅᑐᖅ	ᐱᒻᒪᕆᐅᓂᖏᓐᓂᒃ	ᐃᓚᒋᔭᐅᓪᓗᑎᒃ	ᐊᕐᓇᐃᑦ	ᑲᑐᔾᔨᖃᑎᒌᑦ	ᓲᕐᓗ	ᐸᐅᒃᑑᑎᑦ	
ᐃᓱᒪᓕᐅᕆᖃᑦᑕᖅᑐᑦ	ᐊᒻᒪᓗ	ᐃᑲᔫᑎᒃᓴᓂᒃ	ᑐᓂᓯᖃᑦᑕᖅᑐᑦ.	

ᓴᖕᖏᓂᖃᖅᑎᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᕐᒪᑕ: 
ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᑦ ᐱᔪᓐᓇᐅᑎᖏᓐᓄᑦ 
ᓄᓇᖅᑲᖅᑳᖅᓯᒪᔪᑦ ᐅᖃᓪᓚᒋᐊᖅᑐᖅᓯᒪᔪᑦ ᐊᒻᒪᓗ 
ᐅᖃᖃᑎᒌᒍᑕᐅᔪᖅ
ᔨᓃᓐ	ᓯᑎᓐᔨᐅ	ᐅᖃᐅᓯᖃᓚᐅᖅᑐᖅ	ᔪᓇᐃᑎᑦ	ᓇᐃᓴᓐᔅ	ᓱᓕᓂᕋᐅᑎᒥᖕᓄᑦ	
ᐱᖁᔭᕐᔪᐊᖅ,	ᐃᓚᓕᐅᑎᓪᓗᒋᑦ	ᔪᓇᐃᑎᑦ	ᓇᐃᓴᓐᔅ	ᓱᓕᓂᕋᐅᑎᒥᖕᓄᑦ	
ᐱᖁᔭᕐᔪᐊᖅ	ᑲᓇᑕᒥᐅᑦ	ᒐᕙᒪᑐᖃᒃᑯᖏᓐᓄᑦ	ᒪᓕᒐᓕᐅᕐᕕᒃᔪᐊᖓᑦᑎᒍᑦ.	
ᐅᖃᖃᑎᒌᒍᑕᐅᓚᐅᖅᑐᖅ	ᑲᔪᖏᖅᓴᐅᑎᒋᓪᓗᒍ	ᐱᒻᒪᕆᐅᓂᖓᓂ	
ᓄᓇᖅᑲᖅᑳᖅᓯᒪᔪᑦ	ᐊᕐᓇᐃᑦ	ᓂᐱᖏᑦ	ᑐᑭᓯᔭᐅᒍᑎᒃ	ᐊᒻᒪᓗ	
ᐊᑐᓕᖅᑎᑕᐅᓯᒪᖃᓯᐅᑎᓗᑎᒃ	ᔪᓇᐃᑎᑦ	ᓇᐃᓴᓐᔅ	ᓱᓕᓂᕋᐅᑎᑦ	
ᐱᔪᓐᓇᐅᑎᖏᓐᓄᑦ	ᓄᓇᖅᑲᖅᑳᖅᓯᒪᔪᑦ	ᐊᒻᒪᓗ	ᐱᔪᒪᔭᖏᑦ	ᐃᓚᓕᐅᑎᔭᐅᓗᑎᒃ	
ᐊᒻᒪᓗ	ᐊᑐᖅᑕᐅᔪᓐᓇᕐᓗᑎᒃ	ᐱᒋᐊᕈᑕᐅᔪᓄᑦ	ᐱᔪᓐᓇᐅᑎᖃᕐᓂᕐᒧᑦ	ᐊᒻᒪᓗ	
ᐃᑲᔫᑎᓄᑦ	ᓄᓇᖅᑲᖅᑳᖅᓯᒪᔪᑦ	ᓄᓇᖏᓐᓄᑦ.	

ᓴᓇᓂᖅ ᐃᑳᕈᑎᒃᓴᓂᒃ: ᒥᓂᔅᑕ ᒋᐅᓕ ᐊᓇᓐᑕᓴᒐᕇᑉ 
ᐅᖃᐅᓯᕆᓚᐅᖅᑕᖓ
ᒥᓂᔅᑕ	ᒋᐅᓕ	ᐊᓇᓐᑕᓴᒐᕇ,	ᒥᓂᔅᑕᖓᑦ	ᐃᓄᓕᕆᔨᑐᖃᒃᑯᑦ	
ᑲᓇᑕ,	ᐃᓚᐅᓚᐅᖅᑐᖅ	ᐅᕙᑦᑎᓐᓂ	ᖃᐅᑎᓪᓗᒍ	ᐊᒻᒪᓗ	
ᑕᑯᑎᑦᑎᓚᐅᖅᑐᖅ	ᐊᑐᓚᐅᖅᑕᒥᓂᒃ	ᑕᐃᒪᖓᓂᑦ	ᓂᕈᐊᖅᑕᐅᒐᒥ	
2015,	ᑲᔪᖏᖅᓴᐅᑎᒋᔭᓂ	ᐱᕙᓪᓕᐊᑎᓪᖢᒋᑦ	ᓯᕗᒻᒧᐊᒃᐸᓪᓕᐊᓗᑎᒃ	
ᐋᕿᒃᓱᕐᓂᐊᕐᒪᑕ	ᐅᒃᐱᕆᔭᐅᑦᑎᐊᕈᓐᓇᕐᓗᑎᒃ	ᓄᓇᖅᑲᖅᑳᖅᓯᒪᔪᑦ	
ᓄᓇᖏᓪᓗ.	ᐅᓇ	ᓴᕿᑦᑎᓚᐅᖅᑐᖅ	ᐊᓯᕈᖅᓯᒪᓕᕐᓂᖓ	ᐊᕙᑖᓂᑦ	
ᑐᑭᓯᓇᓱᖃᑎᒌᒍᑕᐅᕙᖕᓂᖅ	ᑕᐃᒪᖓᓂᑦ	2015,	ᑕᑯᓐᓇᖅᖢᒋᑦ	
ᐱᓕᕆᐊᒃᓴᐃᑦ	ᐊᒻᒪᓗ	ᐱᖁᔭᕐᓂᒃ	ᓱᕋᐃᔭᕆᐊᖃᓐᖏᓂᖅ	
ᑲᔪᖏᖅᓴᐅᑕᐅᓗᐊᓐᖏᑦᑐᑦ	ᑎᑎᖃᖏᑦ	ᑭᓯᐊᓂ	ᐱᒻᒪᕆᐅᔪᑦ	
ᐃᓅᓯᖏᓐᓄᑦ	ᐊᓯᕈᖅᑎᑦᑎᔾᔪᑎᒋᓗᒋᑦ.	ᐅᓇ	ᒥᓂᔅᑕ	ᐊᒃᓱᕉᑎᖃᓚᐅᖅᑐᖅ	
ᐋᕿᒃᐸᓪᓕᐊᑎᐊᖃᑦᑕᕐᓂᖓ	ᐃᓚᒌᒍᓯᑎᒃ	ᓄᓇᖅᑲᖅᑳᖅᓯᒪᔪᓪᓗ	ᓄᓇᓖᑦ	ᐊᒻᒪᓗ	ᐅᖃᐅᓯᕆᖃᑦᑕᕐᓗᒋᑦ	ᐋᑭᒃᓱᖃᑦᑕᕐᓗᒋᑦ	ᓄᖃᕈᓐᓇᓐᖏᑦᑐᑦ	
ᐱᔾᔪᑕᐅᔪᑦ	ᐊᒻᒪᓗ	ᐊᑯᓂ	ᐊᐅᓚᑦᑎᑦᑎᖃᑦᑕᓐᖏᓂᖅ.	

ᑲᑎᒪᔨᑦ ᓂᕈᐊᓚᐅᖅᑐᑦ ᐊᒻᒪᓗ ᑲᑎᒪᔨᑦ ᐃᓱᓕᑦᑎᔪᑦ ᐃᓕᓴᕆᔭᐅᓪᓗᑎᒃ
ᑎᑎᕋᖅᓯᒪᒃᑲᓐᓂᖅᑐᑦ	ᑲᑎᒪᔾᔪᑕᐅᒋᐊᓕᖕᓂ	ᐊᑐᖅᑕᐅᕙᒃᑐᖏᑦᑎᒍᑦ,	ᑲᑎᒪᔨᑦ	ᓂᕈᐊᓚᐅᖅᑐᑦ	ᑕᓪᓕᒪᓄᑦ	ᐃᓄᖃᓐᖏᑦᑐᓄᑦ	ᑲᑎᒪᔨᒃᓴᓄᑦ.	ᓄᑖᑦ	
ᑲᑎᒪᔨᖑᖅᑐᑦ	ᑐᓴᕐᑎᑦᑎᔾᔪᑕᐅᓚᐅᖅᑐᑦ	ᐅᕙᓂ	ᑎᑎᕋᖅᓯᒪᖅᑎᐊᖅᑐᑦ:	pauktuutit.ca/about-us/board-of-directors/

ᐃᓱᐊ 
ᑕᐃᑲᓂ	ᐸᐅᒃᑑᑎᑦ,	40-ᖓ	ᐊᕐᕌᒍᑕᒫᖅᓯᐅᑎᑦ	ᑲᑎᒪᕕᒃᔪᐊᖅᑐᑦ	ᐆᒻᒪᑎᒧᑦ	ᐊᑕᔪᓂᒃ	ᖁᕕᐊᓱᒍᑎᖃᓚᐅᖅᑐᖅ	ᐊᖏᖅᓯᒪᑦᑎᐊᕋᒥᒃ	
ᓴᖕᖏᓂᖃᖅᑎᓪᖢᒋᑦ	ᐃᓄᐃᑦ	ᐊᕐᓇᐃᑦ	ᐊᒻᒪᓗ	ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	ᑭᒃᑯᑐᐃᓐᓇᐃᑦ,	ᖃᐅᔨᒪᔨᒻᒪᕆᐅᓪᓗᑎᒃ	
ᐱᔪᓐᓇᐅᑎᖃᕐᓂᖏᓐᓂᒃ,	ᐊᒻᒪᓗ	ᐃᓕᓴᕆᓪᓗᒋᑦ	ᑲᔪᖏᑦᑎᐊᖅᓯᒪᔾᔪᑎᖏᑦ.	ᑕᑯᓐᓇᖅᖢᓂ	ᓯᕗᒻᒧᑦ	ᐊᒡᒋᖅᑐᓂᒃ	40	ᐊᕐᕌᒍᓂᒃ,	ᑕᒪᒃᑮᓯᒪᕗᒍᑦ	
ᓄᑖᕈᕆᐊᕈᑎᒃᓴᓂᒃ	ᐱᔾᔪᑎᓂᒃ	ᐊᒻᒪᓗ	ᑲᔪᖏᖅᓴᐅᑎᒃᓴᓂᒃ	ᑲᔪᓯᑎᓐᓂᐊᕐᓗᒋᑦ	ᐱᒻᒪᕆᐅᔪᑦ	ᓴᓇᔭᕗᑦ	ᐱᕚᓪᓕᖅᑎᑦᑎᓂᕐᒥ	ᐱᔪᓐᓇᐅᑎᖏᓐᓂᒃ	
ᐊᒻᒪᓗ	ᖃᓄᐃᖏᑦᑎᐊᖁᓐᓄᒋᑦ	ᐃᓄᐃᑦ	ᑭᒡᒐᖅᑐᖅᑕᕗᑦ.	

9

ᑎᑎᕋᖅᓯᒪᒃᑲᓐᓂᖅᑐᑦ ᑲᑎᒪᔾᔪᑕᐅᒋᐊᓕᖕᓂ ᐊᑐᖅᑕᐅᕙᒃᑐᖏᑦᑎᒍᑦ, ᑲᑎᒪᔨᑦ ᓂᕈᐊᓚᐅᖅᑐᑦ ᑕᓪᓕᒪᓄᑦ ᐃᓄᖃᓐᖏᑦᑐᓄᑦ ᑲᑎᒪᔨᒃᓴᓄᑦ. ᓄᑖᑦ ᑲᑎᒪᔨᖑᖅᑐᑦ ᑐᓴᕐᑎᑦᑎᔾᔪᑕᐅᓚᐅᖅᑐᑦ ᐅᕙᓂ ᑎᑎᕋᖅᓯᒪᖅᑎᐊᖅᑐᑦ: pauktuutit.ca/about-us/board-of-directors/. 


40-ᓄᑦ ᐅᑭᐅᖃᓕᖅᑐᑦ ᓇᓪᓕᐅᑎᕕᖓᓂ 
ᓄᓇᓕᖕᓂ ᐱᓐᖑᐊᖅᑎᑦᑎᓂᖅ 
ᒫᓐᓇᓵᖅ	ᖁᕕᐊᓱᒍᑎᖃᓚᐅᖅᐳᒍᑦ	40ᓄᑦ	ᐅᑭᐅᖃᓕᕋᑦᑕ	ᓄᓇᓕᖕᓂ	ᑲᑎᖓᖃᑎᖃᓚᐅᖅᐳᒍᑦ	
ᐋᑐᕚ	ᐃᓄᖏᓐᓂᒃ	ᓄᓇᖃᑎᒌᖕᓂᒃ.	ᐅᓇ	ᖃᓄᐃᓕᐅᕈᑕᐅᔪᖅ,	ᑕᐃᑲᓃᓚᐅᖅᑐᖅ	ᐊᓴᑉᓴᓐ	
ᑐᒃᓯᐊᕐᕕᒃ	ᕚᓂᐄᒥ,	ᐱᕕᖃᕐᑎᑦᑎᓯᐊᓚᐅᖅᐳᒍᑦ	ᐃᒃᐱᒋᑦᑎᐊᖅᖢᒋᑦ	ᑭᖑᓂᑦᑎᓐᓂ	ᐊᒻᒪᓗ	ᒫᓐᓇ	
ᓯᕗᓕᐅᖅᑎᑦ	ᐊᒻᒪᓗ	ᓴᓇᖃᑦᑕᖅᓯᒪᔭᖏᑦ	ᐱᔭᕇᖅᓯᒪᓕᖅᑐᑦ	ᑲᑐᑎᓪᓗᑎᒍᑦ.	

ᖁᕕᐊᓱᖃᑎᒌᑦᑎᐊᓚᐅᖅᐳᑦ	ᐅᓐᓄᖕᒪᑦ	ᑖᒃᑯᐊ	ᐃᓚᖃᓚᐅᖅᑐᑦ	ᐃᓄᐃᑦ	ᐱᓐᖑᐊᕈᓯᑐᖃᖏᓐᓂᒃ	
ᐱᓐᖑᐊᖅᖢᑎᒃ	ᐊᒻᒪᓗ	ᐸᓚᐅᒑᕐᒥᒃ	ᒪᒪᖅᑐᓕᐅᕈᓐᓇᓛᖅ	ᓵᓚᖃᕋᓱᒃᖢᑎᒃ,	ᐊᒻᒪᓗ	ᐸᖅᓚᓪᓗᑎᒃ	
ᐃᓕᓴᖅᓯᔾᔪᑎᒋᓪᓗᒍ	ᓯᕗᓪᓕᖅᐹᒥᒃ	ᓂᕐᔪᓯᕆᐅᕈᓯᖅ	ᐊᕐᕌᓂᓂᑦ,	ᑕᒧᐊᔭᕆᐆᖃᑦᑕᓚᐅᖅᑐᓪᓗ	
ᓂᕿᓪᓚᑖᓂᒃ,	ᓇᑦᑎᕐᒥᒃ	ᐋᒃᓯᓚᐅᖅᑐᑦ	ᐊᒻᒪᓗ	ᐃᖕᖏᕈᑎᓄᑦ	ᒧᒥᖅᑎᑦᑎᓪᓗᑎᒃ.	

ᖁᔭᓐᓇᒦᒃ	ᑕᒪᕐᒥᒃ	ᖃᐃᓚᐅᖅᑐᑦ	ᖁᕕᐊᓱᒋᐊᖅᑐᖅᖢᑎᒃ.	ᑕᐃᑲᓃᖃᑕᐅᓚᐅᕋᕕᑦ	
ᐱᓐᖑᐊᕆᐊᖅᑐᖅᓯᒪᔪᑦ	ᖁᕕᐊᓇᕆᐊᓪᓚᓚᐅᖅᐳᑦ,	ᐊᒻᒪᓗ	ᐊᒃᓱᐋᓗᒃ	ᐊᓕᐊᓇᐃᒍᓱᒃᑐᒍᑦ	
ᑕᑯᓚᐅᕋᑦᑕ	ᐊᒥᓱᓂᒃ	ᐃᓚᒋᔭᐅᔪᑦ	ᓄᓇᓕᖕᓂ	ᑲᑎᖓᑦᑎᐊᖅᑎᓪᓗᒋᑦ.		

ᒪᒪᓛᖅ ᐸᓚᐅᒑᖅ ᓴᓚᖃᕋᓲᑕᐅᓚᐅᖅᑐᖅ   
ᖁᕕᐊᓱᒍᑎᔭᕗᑦ!	ᔩᓂ	ᐅᑲᓕᖅ	ᓵᓚᖃᓚᐅᖅᑐᖅ	ᒪᒪᒫᖅ	ᐸᓚᐅᒑᓕᐊᓂᑦ	ᓵᓚᖃᕋᓱᒃᑐᓂᑦ	
ᐋᑐᕚ	ᐃᓄᖏᓐᓂ	ᐱᓐᖑᐊᖅᑎᑦᑎᓪᓗᑕ.	ᖁᔭᓐᓇᒦᒃ	ᐊᑭᑐᔪᓂᒃ	ᐃᑲᔪᓚᐅᖅᑐᑦ,	ᑲᓇᐃᑎᐊᓐ	
ᓄᐊᑦ,	ᑐᓂᓯᓚᐅᖅᑐᑦ	ᖃᖓᑦᑕᐅᑎᓂᒃ	ᐅᑎᕈᑖᓂᓪᓗ	ᐃᖃᓗᖕᓄᑦ	ᓵᓚᖃᐅᓯᐊᖑᓪᓗᓂ.	
ᐊᖓᔪᖅᑳᖅ	ᓵᑉ	ᑐᓂᓯᓚᐅᖅᑐᖅ	ᓵᓚᖃᐅᓯᐊᖓᓂᒃ	ᔩᓂ	ᐅᑲᓕᖅ,	ᑖᓐᓇᓗ	ᔭᐃᓴᓐ	ᕿᓚᑉᐸᖅ	
ᑲᓄᐃᑎᐊᓐ	ᓄᐊᒃᑯᓂᑦ.

ᐃᓚᓕᐅᑎᓯᒪᓂᐊᖅᑕᕗᑦ	ᔩᓂᐅᑉ	ᓵᓚᒃᓴᐅᑎᒋᓚᐅᖅᑕᖓ	ᐸᓚᐅᒑᖅ	ᓴᓇᔭᐅᓂᐊᖅᑐᖅ	
ᐸᐅᒃᑑᑎᒃᑯᑦ	ᓂᕿᓕᐅᕈᓯᕐᓂᒃ	ᐅᖃᓕᒫᒐᓕᐊᖓᓂ.

– continued on next page

ᑭᖕ ᑭᒡᒐᖅᑐᖅᓯᖓ ᒥᐊᕆ ᓴᐃᒪᓐ ᒐᕗᓄ ᔭᓄᓗ ᑎᒎᑎᔭᖓ ᐱᒋᐊᖅᑎᑦᑎᓯᒪᔪᖅ ᑲᑎᒪᔨ ᓕᓯ

40-ᓄᑦ ᐅᑭᐅᖃᓕᖅᑐᑦ ᓇᓪᓕᐅᑎᕕᖓᓂ ᖁᕕᐊᓱᒃᑎᑦᑎᓂᖅ 
ᓂᕆᑎᑦᑎᓂᖅ 

40-ᖓ	ᓇᓪᓕᐅᑎᕕᖓ	ᖁᕕᐊᓱᒃᑎᑦᑎᓂᖅ	ᓂᕆᑎᑦᑎᓂᖅ,	ᕕᕗᐊᕆ	15	
ᑕᐃᑲᓂ	ᐋᑐᕚ		ᓴᓇᖕᖑᐊᖅᓯᒪᔪᓂᒃ	ᑕᑯᔭᒐᖃᕐᕕᖓᓂ,	ᐳᐃᒍᓇᓐᖏᑦᑐᒥᒃ	
ᐅᓐᓄᖃᓚᐅᖅᐳᑦ	ᖁᕕᐊᓱᒍᑎᒋᓪᓗᒋᑦ	40	ᐊᕐᕌᒍᓄᑦ	ᖃᐅᔨᒪᔨᒻᒪᕆᐅᔪᑦ	
ᐃᓄᐃᑦ	ᐊᕐᓇᓄᑦ.	ᑕᐃᑲᓃᖃᑕᐅᓚᐅᖅᑐᖅ	ᒥᐊᕆ	ᓴᐃᒪᓐ,	ᒐᕗᓗ	ᔭᓄᓗ	
ᑲᓇᑕ,	ᐅᓇᓗ	ᐅᖃᓪᓚᒋᐊᖅᑐᖅᑎᑕᐅᓯᒪᓚᐅᖅᑐᖅ.	ᓯᕗᓂᐊᓂ	ᓯᕗᓪᓕᖅᐹᖅ	
ᐃᓄᒃ	ᒐᕗᓗ	ᔭᓄᓗᖑᓚᐅᕋᓂ,	ᐅᓇ	ᐱᓕᕆᖃᑕᐅᖃᑦᑕᖅᓯᒪᔪᖅ	
ᐱᒋᐊᓕᓵᖅᑎᓪᓗᒍ	ᐸᐅᒃᑑᑎᑦ	ᐃᓄᐃᑦ	ᐊᕐᓇᐃᑦ	ᑲᓇᑕᒥ.	ᖁᕕᐊᓱᒃᐳᒍᑦ	
ᑖᔅᓱᒪᖓᑦ	ᑲᔪᓯᔪᒥᒃ	ᐃᑲᔪᖅᑐᖅᑕᐅᒐᑦᑕ.		

ᑕᐃᑲᓂ	ᖁᕕᐊᓱᒃᑎᑦᑎᓂᖅ	ᓂᕆᑎᑦᑎᓂᖅ,	ᓴᕿᑕᐅᓚᐅᖅᑐᖅ	ᐃᒻᒪᑲᓪᓚᓂᑦ	

ᐊᑐᖅᑕᐅᓯᒪᔪᓂᒃ	ᐱᓕᕆᐊᖃᕐᓂᖅ,	ᐅᖃᐅᓯᐅᓚᐅᖅᑐᑦ	
ᑲᔪᓯᑦᑎᐊᖅᓯᒪᔪᑦ	ᑯᖑᓂᑦᑎᓐᓂ	ᐊᖓᔪᖅᑳᖑᓚᐅᖅᑐᑦ.	
ᐅᓇ	ᐆᒪᑎᒧᑦ	ᐊᑕᓚᐅᖅᑐᖅ	ᖁᕕᐊᓱᒍᑎᒋᓪᓗᒋᑦ	ᑖᒃᑯᐊ	
ᐊᔪᖏᑦᑐᒻᒪᕆᐋᓗᐃᑦ	ᐊᕐᓇᐃᑦ	ᐊᖏᖅᓯᒪᑦᑎᐊᕐᒪᑕ	ᐊᒻᒪᓗ	
ᓯᕗᓕᐅᖅᑎᑦᑎᐊᕙᐅᓯᒪᖕᒪᑕ.	ᐅᐱᒍᓱᑦᑎᐊᓚᐅᖅᐳᒍᒃ	
ᐊᒃᑐᖅᑕᐅᑦᑎᐊᓚᐅᖅᒍᑦ	ᑭᖑᓂᑦᑎᓐᓂᑦ	ᐊᖓᔪᖅᑳᖑᓚᐅᖅᑐᓂᑦ	
ᐊᒻᒪᓗ	ᐱᒋᐊᖅᑎᑦᑎᓯᒪᔪᑦ	ᐃᓚᒋᔭᐅᔪᑦ	ᐃᓚᐅᓚᐅᕐᒪᑕ	ᑕᕝᕙᓂ,	
ᐃᖃᐃᑎᑦᑎᓯᒪᔪᑦ	ᐅᕙᑦᑎᓐᓂ	ᑎᓯᔪᒥᒃ	ᑐᓐᖓᔾᔪᑎᖃᖅᐳᒍᑦ	
ᐊᐅᓚᑦᓯᔨᕗᑦ	ᓴᓇᔭᐅᓯᒪᓂᖓ.	

– continued on next page

ᐊᔾᔨᖃᖅᑐᑦ ᓴᐅᒥᐊᓃᑦᑐᑦ:
ᖁᓪᓖᑦ: ᐊᖓᔪᖅᑳᖅ ᔨᐅᓕ ᓵᑉ, ᑭᖕ ᑭᒡᒐᖅᑐᖅᑎᖓ ᒥᐊᕆ ᓴᐃᒪᓐ, ᐊᖓᔪᖅᑳᖅ ᒪᑭᕕᒃᑯᓂᑦ, ᒍᐃᑦ ᕗᓚᐃᓱ, ᐊᒻᒪᓗ ᐊᖓᔪᖅᑳᖅ ᐅᐱᑦ ᐃᓄᐃᑦ ᑕᕆᕇᑦ ᑲᓇᑕᒥᑦ

ᕿᑎᐊᓂ:   ᐃᓄᒃᓱᒃ ᕿᓚᐅᔾᔭᖅᑏᑦ
ᐊᑖᓂ: ᓘᕆ, ᒪᓕᒐᓕᐅᖅᑎᕐᔪᐊᖅ ᓄᓇᕗᒻᒧᑦ 

ᖁᕕᐊᓱᒃᐳᒍᑦ	ᑐᓐᖓᑎᑦᑎᓪᓗᑕ	ᐊᖓᔪᖅᑳᖅ	ᓇᐃᑕᓐ	ᐅᐱᑦ	ᑖᒃᑯᓇᖓᑦ	
ᐃᓄᐃᑦ	ᑕᐱᕇᑦ	ᑲᓇᑕᒥ,	ᐊᖓᔪᖅᑳᖅ	ᐲᑕ	ᐋᑕᒥ	ᒪᑭᕕᒃᑯᓂᑦ,	ᓗᐊᓕ	
ᐃᓪᓚᐅᑦ,	ᑲᓇᑕᒥ	ᒪᓕᒐᓕᐅᖅᑎᕐᔪᐊᖅ,	ᒥᓂᔅᑕ	ᒋᐅᓕ	ᐊᓇᓐᑕᓴᒐᕇ,	
ᒥᓂᔅᑕᖓ	ᐃᓄᓕᕆᔨᑐᖃᒃᑯᑦ,	ᒥᓚᓂ	ᐅᒥᓂᕼᐅ,	ᐊᖓᔪᖅᑳᖅ	ᐊᕐᓇᓄᑦ	
ᒥᓯ	ᐅᑎᑉᒥᓯᒍᐊ,	ᓄᓇᖅᑲᖅᑳᖅᓯᒪᔪᓂ	ᓯᕗᓕᐅᖅᑎᖓ	ᒥᐅᕕᐊ	ᒥᐊᓕᑯ,	
ᐊᒻᒪᓗ	ᐊᓯᖏᑦ	ᐊᖓᔪᖅᑲᐅᑎᑦ	ᖃᐃᖁᔭᐃᓯᒪᔪᑦ.	ᖁᔭᓐᓇᒦᒃᑕᐅᖅ	ᓖᓴ	
ᕿᓗᕿ	ᖁᐱᕐᕈᐊᓗᒃ,	ᐊᖓᔪᖅᑳᖅ	ᐃᓄᐃᑦ	ᓯᓚᕐᔪᐊᒥ	ᑲᑐᔾᔨᖃᑎᒌᑦ	
ᑲᑎᒪᔨᖏᑦ	ᑲᓇᑕ,	ᐊᔪᖏᑦᑎᐊᖅᖢᓂ	ᓯᕗᓕᐅᖅᑎᐅᓯᒪᔪᖅ	ᐊᒻᒪᓗ	
ᐅᖃᖅᑎᐅᓚᐅᖅᑐᖅ	ᓂᕆᔪᓂ.	

ᑕᐃᑲᓂ	ᐅᓐᓄᒃᑎᓪᓗᒍ	ᖁᕕᐊᓇᑦᑎᐊᖅᑐᓂ	ᐱᐅᓯᑐᖃᕐᒥᖕᓂᒃ	
ᐊᑐᖅᑐᑦ	ᑕᑯᓇᖅᑎᑦᑎᓚᐅᖅᑐᑦ,	ᑖᒃᑯᐊᓗ	ᐃᓄᒃᓱᒃ	ᕿᓚᐅᔭᖅᑏᑦ	
ᐃᖃᓗᖕᓂᑦ,	ᐅᑯᐊᓗ	ᑕᑯᑎᑦᑎᓚᐅᖅᑐᑦ	ᐱᔭᕆᐅᖅᓯᒪᑦᑎᐊᕐᓂᖕᒥᖕᓂᒃ	
ᐅᕙᑦᑎᓐᓄᑦ.	ᖁᕕᐊᓇᓚᐅᕆᕗᖅ	ᓂᕆᑎᑦᑎᔪᓐᓇᓚᐅᕋᑦᑕ	
ᓂᕿᓪᓚᑖᓂᒃ,	ᓂᕆᔭᐅᓪᓗᑎᒃ	ᓂᕿᓕᐅᖅᓯᒪᑦᑎᐊᖅᑐᑦ	ᐃᓄᐃᑦ	
ᓂᕿᖑᑎᖏᓐᓂᒃ	ᓄᓇᑦᑎᓐᓂᑦ.	

ᑕᒪᕐᒥᑦᑎᐊᖅ,	ᐅᓇ	40	ᐊᕐᕌᒍᑦ-ᓇᓪᓕᐅᑎᓯᒪᓂᖅᐳᑦ	ᓂᕆᑎᑦᑎᓂᖅ	ᐅᓐᓄᖓ	ᐳᐃᒍᓇᓐᖏᑦᑐᖅ,	ᑕᒪᕐᒥᒃ	ᖁᕕᐊᓱᒃᑎᑦᑎᓂᐅᓚᐅᖅᑐᖅ,	
ᓴᕿᑎᑦᑎᓯᒪᓚᐅᖅᑐᖅ,	ᐊᒻᒪᓗ	ᑲᔪᖏᖅᓴᐃᑦᑎᐊᖅᑐᑦ	ᐊᖏᖅᓯᒪᓂᑦᑎᓐᓂᒃ	ᖃᐅᔨᒪᔨᒻᒪᕆᐅᓗᑕ	ᑭᒡᒐᖅᑐᕐᓗᑕ	ᐃᓄᖕᓂᒃ	ᐊᕐᓇᓂᒃ	ᐊᒻᒪᓗ	
ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	ᑭᒃᑯᑐᐃᓐᓇᐃᑦ.	ᖁᔭᓐᓇᒦᕈᒪᔭᕗᑦ	ᑕᒪᕐᒥᒃ	ᖃᐅᖁᓯᒪᓚᐅᖅᑕᕗᑦ	ᐊᒻᒪᓗ	ᐃᓚᐅᓚᐅᖅᑐᑦ	
ᐃᑲᔪᓚᐅᕐᒪᑕ	ᐊᒻᒪᓗ	ᐅᓇ	ᖃᓄᐃᓕᐅᕈᑕᐅᔪᖅ	ᐅᓐᓄᒃᑯᑦ	ᐳᐃᒍᓇᓚᐅᖅᓯᒪᔮᓐᖏᑦᑐᖅ.	

ᐅᖃᖅᑎᐅᔪᖅ ᓖᓴ

ᐸᐅᒃᑑᑎᒃᑯᑦ ᐃᖏᕐᕋᓯᑎᓯᒪᔭᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ  
ᑕᐃᒪᖓᓂᑦ	ᓴᕿᑕᐅᓚᐅᖅᓯᒪᖕᒪᑕ	1984-ᒥ,	
ᐸᐅᒃᑑᑎᒃᑯᑦ	ᓯᕗᓪᓕᐅᑎᑦᑎᓯᒪᔪᑦ	ᐱᐅᓯᕚᓪᓕᖅᑎᓪᓗᒋᑦ	
ᖃᓄᐃᖏᑦᑎᐊᕆᐊᖃᕈᑎᖏᑦ	ᐃᓄᐃᑦ	ᐊᕐᓇᐃᑦ	ᐊᒻᒪᓗ	
ᐃᓚᖏᑦ.	ᐅᓪᓗᒥ,	ᑲᑎᒪᔨᑦ	ᐊᒻᒪᓗ	ᐃᖅᑲᓇᐃᔭᖅᑎᑦ	
ᑲᔪᓯᔪᒥᒃ	ᐱᓕᕆᐊᖃᖅᑐᑦ	ᐊᔾᔨᒌᓐᖏᑦᑐᓂᒃ	ᐊᑕᔪᑦ	ᐃᓄᖕᓄᑦ	
ᐋᓐᓂᐊᖃᖅᑕᐃᓕᑎᑦᑎᓂᖅ	ᐊᒻᒪᓗ	ᖃᓄᖏᑦᑎᐊᕋᓱᐊᖅᑎᑦᑎᓂᖅ.		

ᐃᓱᒪ ᐋᓐᓂᐊᖃᖅᑕᐃᓕᑎᑦᑎᓂᖅ 
ᑕᐃᑲᓂ	ᐅᒃᑑᐸ	2023,	ᐸᐅᒃᑑᑎᒃᑯᑦ	ᐃᓚᐅᓚᐅᖅᑐᑦ	
ᑲᓇᑕᒥ	ᑲᑎᒪᕕᒃᔪᐊᖅᑐᑦ	ᓄᓇᖅᑲᖅᑳᖅᓯᒪᔪᑦ	
ᐃᓱᒪᖏᑦ	ᖃᓄᐃᑦᑎᐊᕋᓱᕐᓂᖅ	ᐋᑐᕚᒥ.	ᐅᐱᒍᓱᒃᐳᒍᑦ	
ᐃᓚᐅᔪᓐᓇᖅᑎᑕᐅᓚᐅᕋᑦᑕ	ᓄᓇᖅᑲᖅᑳᖅᓯᒪᔪᑦ	ᒪᒃᑯᒃᑐᑦ	
ᐃᓱᒪ	ᐋᓐᓂᐊᖃᖅᑕᐃᓕᑎᑦᑎᓂᖅ	ᐅᖃᓪᓚᒋᐊᖅᑐᓯᒪᔪᓂ	
ᓂᓪᓕᐅᑎᒋᓪᓗᒋᑦ	ᒪᒃᑯᒃᑐᑦ	ᐊᖑᑎᑦ	ᐊᕐᓇᐃᓪᓗ	
ᐃᓚᐃᓐᓈᖅᑕᐅᔭᕆᐊᖃᓐᖏᓂᖏᓐᓄᑦ	ᐱᓕᕆᐊᕆᔭᑦᑎᓐᓂᒃ.	

ᑕᐃᒪᓐᓇᐅᖕᒪᑦ,	ᓄᕕᐱᕆᒥ,	ᐸᐅᒃᑑᑎᒃᑯᑦ	ᐃᖃᓗᖕᓄᖓᐅᓚᐅᖅᑐᑦ	
ᖃᐅᔨᒪᔨᒻᒪᕇᑦ	ᐅᖃᓪᓚᒋᐊᖅᑐᖅᖢᑎᒃ	ᐊᖑᑎᑦ	ᐊᒻᒪᓗ	ᓄᑲᑉᐱᐊᑦ	
ᒥᒃᓵᓄᑦ	ᐱᓕᕆᑎᑦᑎᔾᔪᑕᐅᔪᖅ,	ᐃᓂᖃᕐᑎᑦᑎᓚᐅᖅᑐᑦ	ᐃᓄᐃᑦ	
ᑕᐱᕇᑦ	ᑲᓇᑕᒥ	ᐊᒻᒪᓗ	ᑲᑎᒪᔨᒋᔭᐅᔪᑦ	ᑲᓇᑕᒥ	ᐃᓄᐃᑦ	
ᐃᒻᒥᖕᓃᖅᑕᐃᓕᑎᑦᑎᓂᖅ	ᐋᕿᒃᓯᒪᔾᔪᑎᒃᓴᖅ	ᐱᓕᕆᖃᑎᒌᖕᓕᑦ	
ᐊᕙᑖᓂᑦ.	ᐅᑯᐊ	ᑲᑎᒪᔨᑦ	ᐃᓚᐅᓚᐅᖅᑐᑦ	ᑕᒪᐃᓐᓂᑦ	
ᐃᓄᐃᑦ	ᓄᓇᖓᓐᓂᑦ	ᐅᖃᖃᑎᒌᒍᑕᐅᓚᐅᖅᑐᑦ	ᑕᒪᓐᓇ	
ᐱᓕᕆᑎᑦᑎᔾᔪᑕᐅᔪᖅ	ᓄᓇᒥᖕᓂ	ᐊᒻᒪᓗ	ᐃᓕᑦᑎᓗᑎᒃ	ᐊᓯᒥᖕᓂᑦ.	

ᐃᕐᓂᓱᒃᓰᓂᖅ 
ᐅᓇ	ᑲᓇᑕᒥ	ᐃᓄᐃᑦ	ᐃᕐᓂᓱᒃᓰᔾᔪᓯᖓᓂᒃ	ᑲᑎᒪᔾᔪᑎᖃᓚᐅᖅᑐᑦ	
ᒫᑦᓯ	2023	ᐋᕿᒋᐊᑦᑎᐊᒃᑲᓐᓂᓚᐅᖅᑐᖅ	ᐸᐅᒃᑑᑎᑦ	
ᐊᖏᖅᓯᒪᓂᖓ	ᐅᑎᖅᑎᑕᐅᓗᓂ	ᐃᕐᓂᓲᒃᓯᔾᔪᓯᖅ	
ᐃᓄᐃᑦ	ᓄᓇᖏᓐᓄᑦ.	ᐅᓇ	ᑲᑎᒪᓂᖅ	ᑐᕌᖅᓯᓚᐅᖅᑐᖅ	
ᐆᒻᒪᕆᐊᖅᑎᑦᑎᓂᖅ	ᐃᓄᐃᑦ	ᐱᐅᓯᑐᖃᖏᓐᓂᒃ,	ᐅᖃᐅᓯᖓᓂᒃ,	
ᐊᒻᒪᓗ	ᐃᕐᓂᓲᒃᓰᔾᔪᓯᑐᖃᖓᓐᓂᒃ	ᑕᐃᑲᓐᖓᓂᓪᓗ	ᑕᒪᓐᓇ	
ᑕᓱᕐᓗᒍ	ᕿᑐᕐᖏᐅᕐᓂᖅ	ᐋᓐᓂᐊᖃᖅᑕᐃᓕᑎᑦᑎᓂᖓ	ᐊᒻᒪᓗ	
ᐃᖅᓂᓲᒃᓰᓂᖅ.	

ᐅᓇ	“ᑐᓴᖅᑕᕗᑦ	ᐅᓂᒃᑳᖅ”	ᑖᒃᑯᓇᖔᖅᑐᖅ	ᑲᓇᑕᒥ	ᐃᓄᐃᑦ	
ᐃᕐᓂᓲᒃᓰᓂᕐᒧᑦ	ᑲᑎᒪᓂᖓ	ᐱᔭᕇᖅᑐᖅ,	ᐸᕐᓇᐃᓯᒪᕗᑦ	
ᓴᕿᑎᑕᐅᔪᒫᖅᑐᖅ	ᐅᐱᕐᖔᖅ	2024,	ᐅᖃᖃᑎᒌᒍᑎᖃᖅᑐᖅ	
ᑲᑎᒪᔪᓂᑦ	ᐃᓕᑦᑎᕕᐅᔪᑦ	ᐊᒻᒪᓗ	ᐊᑐᖅᑕᐅᓂᐊᖅᑐᑦ	
ᓯᕗᒻᒧᐊᒃᑎᓪᓗᒍ	ᐃᕐᓂᓱᒃᓰᓂᖅ	ᐃᓄᐃᑦ	ᓄᓇᖓᓂ.	

ᐊᐃᑉᐸᕇᖃᑦᑕᕐᓂᖅ ᐊᒻᒪᓗ ᕿᑐᕐᖏᐅᕐᓂᖅ 
ᐋᓐᓂᐊᖅᑕᐃᓕᑎᑦᑎᓂᖓᒍᑦ 
ᐊᐅᓚᑦᓯᔨᖏᑦ	ᐊᒥᓱᓄᑦ	ᐊᐃᑉᐸᕇᖃᑦᑕᕐᓂᖅ	
ᐋᓐᓂᐊᖃᓕᕐᑎᑦᑎᔪᓐᓇᕐᓂᖓ	ᐃᓱᒫᓘᑕᐅᕗᖅ,	ᑖᒃᑯᐊ	
ᐃᓚᒋᔭᐅᓪᓗᑎᒃ	HPV	ᐊᒻᒪᓗ	ᑎᖑᒡᓗᓕᕈᑕᐅᓗᓂ	
ᓱᖓᕐᓗᓕᕈᑕᐅᓗᓂ	ᖃᓄᖅ	ᐲᔭᕈᓐᓇᕐᒪᖔᑦᑎᒍᑦ,	ᐊᒻᒪᓗ	
ᓴᕿᑉᐸᓪᓕᐊᖏᓐᓇᖅᑐᑦ	ᐊᒃᓱᕈᓐᓇᖅᑐᖂᕈᑕᐅᔪᑦ	syphilis	
ᐊᒻᒪᓗ	congenital	syphilis.	ᐃᓚᐅᓚᐅᖅᑐᒍᑦ	ᑲᑎᒪᔪᓂ	ᐊᒻᒪᓗ	
ᑲᑎᒪᕕᒃᔪᐊᖅᑎᑦᑎᔪᓂ	ᖃᐅᔨᒪᔨᒋᔭᐅᓪᓗᑕ	ᐱᓕᕆᐊᒃᓴᓄᑦ	
ᐅᓇᑖᕆᓂᐊᕐᓗᖏᑦ	ᓄᖑᑎᓪᓗᒋᑦ	ᐋᓐᓂᐊᕆᔭᐅᖃᑦᑕᖅᑐᑦ	ᐊᒻᒪᓗ	
ᐱᐅᓯᕚᓪᓕᕈᑎᒃᓴᖏᓐᓄᑦ	ᓄᓇᖁᑎᑦᑕ.	

ᐊᐃᑉᐸᕇᖃᑦᑕᕐᓂᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᒪᒃᑯᒃᑐᓄᑦ ᐃᓐᓇᐅᓕᖅᑐᓄᑦ 
ᑕᒪᑐᒪᓂ	ᐊᕐᕌᒍ	ᐃᓚᖓᓂ,	ᐸᐅᒃᑑᑎᒃᑯᑦ	ᑲᔪᓯᔪᒥᒃ	ᐊᕕᒃᑐᖅᓯᒪᔪᓂ	
ᑲᑎᒪᖃᑕᐅᖃᑦᑕᓚᐅᖅᑐᑦ	ᒪᒃᑯᒃᑐᓪᓗ	ᐊᒻᒪᓗ	ᐱᔨᑦᑎᕋᖅᑎᑦ	
ᐊᖓᕙ	ᐊᒻᒪᓗ	ᑲᖏᖅᓱᐊᓗᒃ	ᓄᓇᖏᓐᓂ	ᓄᓇᕕᒻᒥ.	
ᒪᒃᑯᒃᑐᑦ	ᑕᑯᑎᑦᑎᓚᐅᖅᑐᑦ	ᐃᓄᐃᑦ	ᐊᐅᑉᐸᕇᖃᑦᑕᕐᓂᕐᒧᑦ	
ᐋᓐᓂᐊᖃᕐᓇᓐᖏᑦᑐᓕᕆᓂᖓᓄᑦ	ᐱᔨᑦᑎᕋᐅᑎᑦ	ᐊᒻᒪᓗ	
ᑐᓴᒐᒃᓴᑦ	ᑭᓐᖒᒪᓇᖅᑐᑦ,	ᐅᖃᖃᑎᒌᒍᑕᐅᓕᓚᐅᖅᑐᑦ	ᐸᐅᒃᑑᑎᒃᑯᑦ	
ᐃᖅᑲᓇᐃᔭᖅᑎᖏᑦ	ᓴᕿᑦᑎᓗᑎᒃ	ᐊᑑᑎᖃᖅᑐᒥᒃ	ᐃᓄᐃᑦ	
ᐊᐅᑉᐸᕇᖃᑦᑕᕐᓂᕐᒧᑦ	ᐋᓐᓂᐊᖃᖅᑕᐃᓕᑎᑦᑎᓂᖅ	ᐃᑲᔫᑎᒃᓴᑦ	
ᒪᒃᑯᒃᑐᓄᑦ.	ᐸᐅᒃᑑᑎᒃᑯᑦ	ᒫᓐᓇ	ᐊᑐᖅᑕᖓᑦ	ᑐᓴᖅᑕᑎᒃ	ᒪᒃᑯᒃᑐᓄᑦ	
ᑐᕌᖅᑐᑐᐊᑦ	ᐊᐃᑉᐸᕇᖃᑦᑕᕐᓂᕐᒧᑦ	ᐋᓐᓂᐊᖃᖅᓇᓐᖏᑦᑐᓕᕆᓂᕐᒧᑦ	
ᐃᑲᔫᑎᒃᓴᓂᒃ.	

ᐸᐅᒃᑑᑎᒃᑯᑦ	ᐸᕐᓇᐃᕗᑦᑕᐅᖅ	ᓯᕗᓪᓕᖅᐹᒥᒃ	ᑲᑎᒪᖃᑎᒋᓗᒋᑦ	ᐃᓐᓇᓵᑦ	
ᑲᑎᒪᔩᑦ	-	ᐊᐃᑉᐸᕇᖃᑦᑕᕐᓂᕐᒥ	ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ	ᒪᒃᑯᒃᑐᑦ	
ᑲᑎᒪᔨᕋᓛᑦ,	ᑖᒃᑯᐊᖑᔪᑦ	ᐃᓄᐃᑦ	ᒪᒃᑯᒃᑐᑦ	ᑕᒪᐃᓐᓂᑦ	ᑲᓇᑕᒥᑦ,	
ᐅᑯᐊ	ᑐᑭᒧᐊᒍᑎᒃᓴᓂᒃ	ᑐᓴᕐᑎᑦᑎᔪᒪᔪᑦ	ᐊᒻᒪᓗ	ᐊᐃᑉᐸᕇᖃᑦᑕᕐᓂᖅ	
ᐋᓐᓂᐊᖃᕐᓇᓐᖏᑦᑐᓕᕆᓂᖓᓄᑦ	ᐃᑲᔫᑎᒃᓴᓂᒃ	ᓴᕿᑦᑎᓗᑎᒃ.	

ᖃᐅᔨᓴᖅᑕᐅᓂᖅ! ᐱᓕᕆᐊᖑᔪᖅ 
ᖃᐅᔨᓴᖅᑕᐅᓂᖅ!	ᐱᓕᕆᐊᖑᔪᖅ	ᐃᓄᖕᓂᒃ-ᐱᓯᒪᔪᖅ	
ᐃᖏᕐᕋᓯᑎᑕᐅᓯᒪᔪᖅ	ᐊᐅᓪᓗᑎᓪᓗᓂ	ᐋᓐᓂᐊᖅᑖᖅᑕᐃᓕᑎᑦᑎᓂᖅ	
ᐊᐅᑉᐸᕇᖕᓂᒃᑯᑦ	ᐊᐅᖕᓂᖔᖅᑐᓂᑦ	ᐊᐃᑦᑐᐃᓂᖅ	ᐃᓄᖕᓄᑦ	ᒪᒃᑯᒃᑐᓄᑦ.	
ᑕᒪᐅᓐᓇ	ᐅᖃᓘᑎᕋᓛᖅᓯᐅᑎᑦ	ᑐᓴᐅᒪᑎᑦᑎᔾᔪᑕᐅᔪᑦ	ᐊᑐᖅᑕᐅᓪᓗᑎᒃ,	
ᐱᓕᕆᐊᖑᔪᖅ	ᓴᖕᖏᓂᖅᑖᖅᑎᑦᑎᓯᒪᔪᖅ	ᒪᒃᑯᒃᑐᓂᒃ	ᐋᓐᓂᐊᕕᖕᓄᑦ	
ᐊᒻᒪᓗ	ᖃᐅᔨᓴᖅᑕᑦᑎᐊᖃᑦᑕᕐᓗᑎᒃ.			

ᑕᐃᑲᓂ	ᕕᕗᐊᕆ,	ᐸᐅᒃᑑᑎᒃᑯᑦ	ᐱᓕᕆᖃᑎᖃᓚᐅᖅᑐᑦ	ᐊᓪᓚᐃᑦ	
ᒪᓐᑐᕆᐊᒥ	ᐃᓂᖃᕐᑎᑦᑎᓪᓗᑎᒃ	ᓄᓇᒦᓪᖢᑎᒃ	ᐱᐅᓯᑐᖃᕐᒥᖕᓂᒃ	
ᐊᑐᖅᖢᑎᒃ	ᐊᒻᒪᓗ	ᐱᓐᖑᐊᖅᑎᑦᑎᓂᖅ	ᓴᓇᓐᖑᐊᕈᓯᓪᓗ	
ᑲᑎᒪᐅᑕᐅᓪᓗᑎᒃ	ᐆᑲ	ᓄᓇᒥ	ᒥᕐᖑᐃᖅᓯᕐᕕᖓᓂ.	ᐱᓕᕆᓚᐅᖅᑐᑦ	
ᕿᓯᖕᓂᒃ	ᒥᖅᓱᖅᖢᑎᒃ,	ᑲᑕᔾᔭᖅᖢᑎᒃ,	ᐊᒻᒪᓗ	ᖁᓕᕐᒥᒃ	ᐃᑯᒻᒥᓪᓗᑎᒃ	
ᐃᑲᔪᖅᑐᑦ	ᐃᓚᐅᔪᓂᒃ	ᑲᑎᖃᑎᒋᓪᓗᒋᑦ	ᐊᐃᑉᐸᕇᖕᓂᕐᒥ	

ᖃᓄᐃᖏᑦᑎᐊᕋᓱᐊᕐᓂᖅ,	ᑎᒥ	ᐋᕿᒃᓯᒪᓂᖓ,	ᑭᓇᐅᓂᖓ,	ᐊᒻᒪᓗ	
ᐃᓚᒌᒍᓯᖅᑎᑦ	ᐊᑕᓂᖅᑎᒃ	ᓄᓇᑐᐃᓐᓇᒧᑦ.	ᑕᐃᑲᓂ	ᐱᓇᓱᐊᕈᓯᖅ	
ᓄᕐᖑᐊᓂ	ᑐᕌᕆᔭᐅᓚᐅᖅᑐᖅ	ᖃᓄᐃᖏᑦᑎᐊᖅᑐᓂᒃ	ᐃᓚᒌᑦᑎᐊᕈᓯᖅ,	
ᐅᖃᐅᓯᐅᓚᐅᖅᑐᑦ	ᐊᖑᑎᑦ	ᐊᕐᓇᐃᑦ,	ᐊᒻᒪᓗ	ᐊᑦᑎᒃᓯᑎᓪᓗᒍ	
ᑕᓗᕈᒃᑯᔾᔨᓂᖅ	ᑲᖕᖑᓲᔾᔨᓂᖅ	ᐊᑕᔪᓕᒫᓄᑦ	ᐊᐃᑉᐸᕇᖕᓂᖅ	
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ.	

ᑳᓐᓱ 
ᓄᕕᐱᕆᒥ,	ᐸᐅᒃᑑᑎᒃᑯᑦ	ᐳᓛᕆᐊᓚᐅᖅᑐᑦ	ᐃᓅᕕᖕᒧᑦ	
ᑲᑎᒪᖃᑎᒋᓪᓗᒋᑦ	ᓄᓇᓖᑦ	ᐱᔾᔪᑎᒋᓪᓗᒋᑦ	ᐊᑐᖅᓯᒪᔭᑎᒃ	
ᐸᕿᓂᐊᕐᓗᓂ	ᑳᓐᑐᖃᖅᑐᒥᒃ	ᐊᒻᒪᓗ	ᐅᖃᖃᑎᒌᒍᑕᐅᓚᐅᖅᑐᑦ	ᐃᑲᔫᑎᑦ	
ᐊᑐᐃᓐᓇᐅᔪᑦ	ᑕᒪᐅᓐᓇ	ᐃᓅᓯᓐᓂ	ᐊᖁᓵᖅᑕᕋ.	ᑐᑭᓕᐅᕈᑕᐅᕙᓪᓕᐊᔪᑦ	
ᐃᓚᖃᖅᑐᑦ	ᐱᕕᖃᕐᑎᑦᑎᓪᓗᑕ	ᐃᓅᕕᐊᓗᐃᑦ	ᐊᒻᒪᓗ	ᐃᓅᕕᐊᓗᖕᓄᑦ	
ᐱᔨᑦᑎᕋᖅᑎᓂᒃ	ᑲᑎᒪᖃᑎᒋᓪᓗᑎᒍᑦ	ᖃᐅᔨᒪᔭᕆᐊᓕᑦᑎᓐᓂᒃ	
ᑐᑭᓯᖃᑎᒌᒡᖢᑕ,	ᐃᓱᒪᒋᔭᕆᐊᓕᑦ	ᓴᕿᑦᑎᐊᖅᖢᒋᑦ,	ᐊᒻᒪᓗ	
ᖃᐅᔨᒪᔨᒋᔭᐅᓂᖅ,	ᑕᐃᒪᓗ	ᓴᕿᑦᑎᓯᒪᓪᓗᑕ	ᐃᓂᖃᕐᑎᑦᑎᓪᓗᑕ	
ᑳᓐᓱᑲᖅᑐᓂᒃ	ᐊᒻᒪᓗ	ᐸᕿᔨᖏᓐᓂᒃ	ᐅᖃᐅᓯᕆᓪᓗᒋᑦ	
ᐊᑐᖅᓯᒪᔭᖏᓐᓂᒃ.	

ᐸᐅᒃᑑᑎᒃᑯᑦ ᐃᓂᖃᕐᑎᑦᑎᔪᑦ ᓄᓇᒥ, ᐱᐅᓯᑐᖃᕐᓄᑦ, ᐊᒻᒪᓗ ᓴᓇᖕᖏᐊᖅᑎᑦ ᒪᓐᑐᕆᐊᒥ ᐅᑲ ᑲᓇᑕᒥ ᒥᕐᖑᐃᖅᓯᕐᕕᒃ

ᐃᓅᓯᓕᕆᓂᕐᒥ ᐊᒻᒪᓗ 
ᒪᑭᒪᔾᔪᑎᓕᕆᓂᕐᒥ ᐱᕙᓪᓕᐊᑎᑦᑎᓂᖅ
ᐸᐅᒃᑑᑎᒃᑯᑦ	ᐃᓄᓕᕆᔨᒃᑯᖏᑦ	ᐱᕙᓪᓕᐊᔪᓕᕆᔨᖏᓪᓗ	
ᐊᖏᔪᐊᓗᖕᒥᑦ	ᐱᔭᑦᓴᖏᓐᓄᑦ	ᑎᓕᔭᐅᓯᒪᒻᒪᑕ	ᐊᔾᔨᒌᖏᑦᑐᕈᓘᔭᓂᑦ	
ᐱᔭᑦᓴᓖᑦ	ᐃᓄᓕᕆᓂᖕᒥᑦ	ᑮᓇᐅᔭᑎᒍᑦ	ᒪᑭᑉᐸᓪᓕᐊᓂᖕᒧᑦ	
ᐊᑲᐃᓪᓕᐅᕈᑏᑦ.

ᐱᐅᓯᕚᓪᓕᖅᑎᓪᓗᒋᑦ ᐃᓄᐃᑦ ᐊᕐᓇᐃᑦ ᒪᑭᒪᔾᔪᑎᒃᓴᓄᑦ 
ᐱᕙᓪᓕᐊᑎᑦᑎᓂᖓᑦ   
ᐸᐅᒃᑑᑎᒃᑯᑦ	ᐃᓄᐃᑦ	ᐊᕐᓇᐃᑦ	ᓇᖕᒥᓂᖃᖅᑐᓄᑦ	
ᑐᑭᓯᓇᓱᖃᑎᒌᒡᕕᖓᑦ	ᑲᔪᓯᔪᒥᒃ	ᑐᓂᓯᓯᒪᓂᐊᖅᑐᖅ	ᓄᓇᓕᖕᓄᑦ-
ᐱᓯᒪᔪᓂᒃ	ᐱᓕᕆᑎᑦᑎᔾᔪᑕᐅᔪᓄᑦ,	ᓄᑖᑦ	ᐱᓕᕆᐊᒃᓴᐃᑦ	
ᑐᓂᔭᐅᓯᒪᔪᓐᓇᖅᑐᑦ,	ᐃᓚᒋᔭᐅᓪᓗᑎᒃ	ᐃᑲᔫᑎᒃᓴᐃᑦ	ᓇᓂᓯᓂᕐᒥᒃ/
ᐱᓇᔪᖕᓂᕐᒧᑦ	ᑮᓇᐅᔭᒃᓴᓂᒃ,	ᐃᖅᑲᓇᐃᔭᖅᑎᑦᑎᓂᕐᒧᑦ	ᐊᑐᖅᑕᐅᒋᐊᓕᑦ,	
ᐊᒻᒪᓗ	ᖃᓄᐃᓕᐅᕆᐊᖃᖅᑐᑦ	ᐱᔭᕆᐅᖅᓴᔭᐅᓗᑎᒃ	ᒐᕙᒪᑐᖃᒃᑯᓂ	
ᓇᖕᒥᓂᖃᖅᑐᓄᑦ	ᑮᓇᐅᔭᓕᐅᕈᑕᐅᔪᓐᓇᖅᑐᑦ,	ᐅᑯᐊᓗ	
ᐱᔭᕇᖅᑕᐅᑦᑎᐊᕋᓱᒃᑐᑦ	ᐊᒻᒪᓗ	ᐊᑐᐃᓐᓇᐅᓂᐊᖅᑐᑦ	ᐃᓗᐊᓂ	
ᐃᓄᐃᑦ	ᐊᕐᓇᐃᑦ	ᓇᖕᒥᓂᖃᖅᑐᓄᑦ	ᑐᑭᓯᓇᓱᖃᑎᒌᒡᕕᖓᑦᑕ	
ᖃᕆᓴᐅᔭᖃᕐᕕᖓ		ᖃᖓᑦᑎᐊᑯᓗᒃ.

ᐅᑯᐊ	ᐃᑲᔫᑎᑦ,	ᐊᓯᖏᑦᑕᐅᖅ	ᖃᐅᔨᓴᕈᑎᑦ	ᑐᓂᔭᐅᔭᕆᐊᓕᖕᓄᑦ,	
ᐅᑯᐊ	ᐅᖃᐅᓯᐅᓚᐅᖅᑐᑦ	ᑲᓇᑕᐅᑉ	ᐅᑭᐅᖅᑕᖅᑐᐊᓂ	
ᒪᑭᒪᓇᓱᐊᕐᓂᕐᒧᑦ	ᐱᕙᓪᓕᐊᑎᑦᑎᓂᕐᒧᑦ	ᑎᒥᖁᑎᖏᑦ	
(ᑳᓄᐊᒃᑯᑦ)	ᑲᓇᑕᒥ	ᑲᑎᖓᑎᑕᐅᒐᒥᒃ	ᐋᑐᕚᒥ	ᔮᓄᐊᕆ	2024.	
ᑕᑯᓇᓱᖃᑦᑕᕐᓂᐊᖅᐳᓯ	ᓴᕿᑕᐅᕙᓪᓕᐊᓂᐊᖅᑐᓂᒃ	ᓄᑖᓂᒃ	
ᐃᑲᔫᑎᒃᓴᓂᒃ	ᑮᓇᐅᔭᖅᑑᑎᓕᕆᓂᕐᒧᑦ,	ᐊᐅᓚᑦᑎᓂᕐᒧᑦ,	ᐊᒻᒪᓗ	
ᓂᐅᕐᕈᓯᕆᓂᕐᒧᑦ,	ᐊᒻᒪᓗ	ᖃᐅᔨᓴᕈᑎᑦ	ᐅᓂᒃᑳᖏᑦ	ᕿᓂᖅᑐᑦ	ᖃᓄᖅ	
ᐱᔪᓐᓇᕐᒪᖔᑕ	ᒐᕙᒪᑕᖃᒃᑯᓂᑦ	ᓇᖕᒥᓂᖃᖅᑐᑦ	ᑮᓇᐅᔭᓕᐅᕈᑎᒃᓴᓂᒃ	
ᐃᓄᖕᓄᑦ	ᓇᖕᒥᓂᖁᑎᖃᖅᑐᓄᑦ.		

ᐃᓄᐃᑦ ᐊᕐᓇᐃᑦ ᐃᑲᔫᑎᒃᓴᓂᒃ ᐱᕕᐅᖃᑦᑕᕐᒪᑕ 
ᐸᐅᒃᑑᑎᒃᑯᑦ	ᐱᓕᕆᑦᑎᐊᖏᓐᓇᖅᑐᑦ	ᐃᓚᐅᖃᑦᑕᖅᖢᑎᒃ	ᑲᓇᑕᒥ	
ᑲᑎᒪᔪᓂ	ᐃᑲᔫᑎᒃᓴᓂᒃ	ᓴᕿᑦᑎᓇᓱᐊᖅᑐᑦ	ᑲᒻᐸᓂᐅᔪᓂᑦ,	
ᑐᓂᓯᓯᒪᖃᑦᑕᖅᑐᑦ	ᖃᐅᔨᒪᔭᒥᖕᓂᒃ	ᒪᓕᑦᑎᐊᖅᖢᑎᒃ	ᐊᖑᑎᑦ	
ᐊᕐᓇᐃᓪᓗ	ᐊᓯᖏᓪᓗ	ᖃᐅᔨᓴᖅᑕᐅᓂᖏᑦ	ᖃᓄᐃᓕᐅᕈᑎᒃᓴᓄᑦ.	

ᑲᔪᓯᔪᒥᒃ	ᐅᓇ	ᑐᑭᓯᓇᓱᖃᑎᒌᒍᑕᐅᔪᖅ	ᑖᒃᑯᑎᒍᑦ	ᑲᑎᒪᓂᒃᑯᑦ	
ᒪᓕᒃᖢᑎᒃ	ᐱᓕᕆᐊᕆᔭᑦᑎᓐᓂᑦ	ᓴᓇᔭᐅᔪᓂᑦ,	ᐅᑯᐊᓗ	
ᓴᕿᑦᑎᐊᒃᑲᓐᓂᕐᓗᒋᑦ	ᑭᓐᖒᒪᒋᔭᖏᑦ	ᐅᓄᖅᓯᕙᓪᓕᐊᔪᑦ	ᐃᓄᐃᑦ	
ᐊᕐᓇᐃᑦ	ᐃᓚᐅᖃᑦᑕᕐᓗᑎᒃ	ᑕᒪᐅᓐᓇ	ᓄᓇᓕᒃᑎᒍᑦ,	ᐊᕕᒃᑐᖅᓯᒪᔪᑎᒍᑦ,	
ᐊᒻᒪᓗ	ᑲᓇᑕᒥ.	

ᐃᓄᖕᓄᑦ-ᑐᕌᖅᑐᑦ ᕿᒫᕕᑦ ᐊᒻᒪᓗ 
ᐊᖏᕐᕋᒃᓴᖃᓐᖏᑦᑐᓄᑦ ᐃᓂᒋᔭᐅᓲᖅ 
ᐸᐅᒃᑑᑎᑦ	ᐃᓄᐃᑦ	ᐊᕐᓇᐃᑦ	ᑲᓇᑕᒥ	ᐱᔭᕇᖅᓯᑦᑎᐊᓚᐅᖅᑐᑦ	
ᐱᓇᓱᐊᖅᑕᒥᖕᓂᒃ	ᒐᕙᒪᑐᖃᒃᑯᑦ	ᑮᓇᐅᔭᒃᓴᓂᒃ,	ᓯᕗᓕᐅᕆᓂᐊᖅᑐᑦ	
ᐊᖏᖅᓯᒪᓂᑎᒃ	ᒪᓕᒃᓗᒋᑦ	ᐃᒡᓗᑦ	ᓴᕿᑕᐅᓗᑎᒃ	ᐊᒻᒪᓗ	
ᐊᐅᓚᑦᑎᓗᑎᒃ	ᕿᒫᕕᖕᓂᒃ	ᐊᒻᒪᓗ	ᐊᖏᕐᕋᒃᓴᖃᓐᖏᑦᑐᓄᑦ	
ᐃᓂᒋᔭᐅᓗᑎᒃ	ᐃᓄᖕᓄᑦ	ᐊᕐᓇᓄᑦ,	ᓄᑕᖃᓄ,	ᐊᒻᒪᓗ	
ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	ᑭᒃᑯᑐᐃᓐᓇᐃᑦ	ᕿᒫᔪᑦ	
ᐊᖑᑎᑦ	ᐊᕐᓇᐃᑦ-ᐱᓯᒪᓂᖃᖅᑐᑦ	ᐱᑦᑎᐊᖃᑦᑕᐅᑎᖃᑦᑕᓐᖏᓂᕐᒥᑦ	
ᑕᒪᐃᓐᓂ	ᓄᓇᓕᖅᐸᐅᔭᕐᓂ	ᐊᒻᒪᓗ	ᐃᓄᐃᑦ	ᓄᓇᖏᓐᓂ.	

ᐃᓄᐃᑦ ᓄᓇᖓᑦ:

ᐃᓄᖕᓄᑦ-ᐱᓯᒪᔪᑦ	ᕿᒫᕕᑦ	ᐊᒻᒪᓗ	ᐊᖏᕐᕋᖃᓐᖏᑦᑐᓄᑦ	ᐃᒡᓗᒃᓴᑦ	
ᐃᖏᕐᕋᓯᑎᑕᐅᓯᒪᔪᑦ	ᐱᕙᓪᓕᐊᑎᐊᖅᑐᑦ	ᑕᒪᐃᓐᓂ	ᐃᓄᐃᑦ	ᓄᓇᖓᓂ,	
ᐊᖏᖅᑕᐅᒋᐊᓕᑦ	ᐊᒻᒪᓗ	ᐱᓇᔪᒍᑎᑦ	ᐱᓕᕆᔭᐅᕗᑦ.	ᓄᓇᕗᒻᒥ,	
ᐊᖕᖏᖅᑕᐅᓯᒪᓕᖅᑐᑦ	ᕿᒫᕕᖕᓄᑦ	ᐃᒡᓗᐃᑦ	ᓴᓂᑭᓗᐊᕐᒥ,	ᐸᖕᓂᖅᑑᖅ,	
ᑲᒪᓂᑦᑐᐊᖅ,	ᐊᒻᒪᓗ	ᐅᖅᓱᖅᑑᖅ.	ᑕᐃᒫᒃᑕᐅᖅ,	ᐳᕕᖕᓂᖅᑑᖅ	ᓄᓇᕕᒻᒥ	
ᐊᖏᖅᑕᐅᓚᐅᖅᑐᖅ	ᑭᒫᕕᒃᑖᕐᓗᑎᒃ	ᐃᒡᓗᒥ	ᐱᓕᕆᐊᖑᓗᓂ.	
ᐃᓅᕕᐊᓗᐃᑦ,	ᐱᓇᔪᒍᑎᖓᑦ	ᕿᒫᕕᖕᓄᑦ	ᑕᐃᑲᓂ	ᐊᐃᒪᔪᖓ	
ᐊᒻᒪᓗ	ᐅᓗᒃᕼᐊᒃᑑᖅ	ᐊᒻᒪᓗ	ᐊᖏᕐᕋᖃᓐᖏᑦᑐᓄᒃ	ᐃᓂᒃᓴᖅ	
ᐃᒡᓗ	ᑐᒃᑑᔮᖅᑐᖅ,	ᓄᓇᑦᓯᐊᖅ,	ᐅᑯᐊ	ᕿᒥᕐᕈᐊᖅᑕᐅᑦᑐᑎᐊᓕᖅᑐᑦ.	
ᐊᒻᒪᓗᑦᑕᐅᖅ,	ᓄᓇᑦᓯᐊᕗᑦ	ᑐᓂᓯᓯᒪᓕᖅᑐᑦ	ᕿᒫᕕᒃᓴᒧᑦ	
ᐱᓇᔪᒍᑎᒥᖕᓂᒃ	ᒪᑰᕕᖕᒥ	ᐊᒻᒪᓗ	ᐊᖏᕐᕋᖃᓐᖏᑦᑐᑦ	ᐃᒡᓗᒃᓴᖓ	
ᓴᓇᔭᐅᔪᖅ	ᓇᐃᓂᒥ,	ᐅᑯᐊᓗ	ᒫᓐᓇ	ᐱᓕᕆᐊᖑᔪᑦ	ᑲᓇᑕ	
ᐃᒡᓗᓕᕆᔨᕐᔪᐊᑯᖏᓐᓂᑦ	ᕿᒥᕐᕈᐊᖅᑕᐅᔪᑦ.		

ᐸᐅᒃᑑᑎᑦ	ᓴᕿᑦᑎᑦᑎᐊᓚᐅᖅᑕᖏᑦ	ᐱᔭᕐᓂᓐᖏᑦᑑᑎᑦ	ᖃᓪᓗᓈᑦ	
ᓄᓇᖓᓂ	ᖃᖓᐅᔭᕆᐊᖃᖅᑎᑕᐅᔪᑦ	ᐅᑭᐅᖅᑕᖅᑐᒥ	ᓴᓇᔭᐅᔪᓄᑦ,	
ᖃᐅᔨᒪᔨᒋᔭᐅᓪᓗᑎᒃ	ᐊᓯᕈᖃᑦᑕᕐᓂᐊᖅᑐᓄᑦ	ᑕᐃᒪᓗ	ᐱᓕᕆᐊᖑᔪᖅ	
ᐃᓱᓕᒃᑯᓂ	ᒫᑦᓯ	31,	2026,	ᐅᑯᐊᓗ	ᒪᓕᑦᑎᐊᕋᔭᓐᖏᑦᑐᑦ	
ᑭᓐᖒᒪᓇᖅᑐᓂᒃ	ᓴᓇᔭᐅᔪᓄᑦ	ᐃᓄᐃᑦ	ᓄᓇᖓᓂ.	

ᓄᓇᓕᖅᐸᐅᔭᕐᓂ:

ᓄᓇᓕᖅᐸᐅᔭᕐᓂ	ᐅᑯᐊᑦᑕᐅᖅ	ᐱᕚᓪᓕᖅᐸᓪᓕᐊᑎᐊᖅᑐᑦ	
ᕿᒫᕕᓕᐅᖅᑐᑦ	ᐊᒻᒪᓗ	ᐊᖏᕐᕋᖃᓐᖏᑦᑐᑦ	ᐃᓂᒃᓴᖏᑦ	
ᐃᖏᕐᕋᓯᑎᑕᐅᓯᒪᔪᑦ,	ᐱᓇᔪᒍᑎᑦ	ᐱᔭᐅᓚᐅᖅᑐᑦ	ᐋᑐᕚ,	ᒪᓐᑐᕆᐊ,	
ᐊᒻᒪᓗ	ᕕᓂᐲᒃ	ᕿᒥᕐᕈᐊᖅᑕᐅᕙᓪᓕᐊᕗᑦ.	ᕕᓂᐲᒃ	ᐱᓇᔪᖃᑕᐅᔪᖅ	
ᐊᖏᕐᕋᖃᓐᖏᑦᑐᓄᑦ	ᐃᒡᓗᒥᒃ,	ᑕᐃᑲᓂ	ᑲᓇᑕ	ᐃᒡᓗᓕᕆᔨᕐᔪᐊᒃᑯᑦ	
ᕿᒥᕐᕈᐊᖅᑕᖓᑦ	ᐃᒻᒪᑕᒥ	ᐃᒡᓗᒃᓴᒧᑦ	ᐱᓇᔪᒍᑎ.

ᐸᐅᒃᑑᑎᒃᑯᑦ	ᑲᔪᖏᖅᓴᐃᕗᑦ	ᑭᓐᖒᒪᓇᕐᓂᖏᓐᓂᒃ	ᐃᑲᔫᑎᒃᓴᐃᑦ	
ᓄᓇᓕᖅᐸᐅᔭᕐᓄᑦ	ᐃᓄᖕᓄᑦ	ᐱᓕᕆᔪᓐᓇᖅᑐᓂᒃ	ᐱᓇᔪᖁᔨᓪᓗᑎᒃ	
ᐊᒻᒪᓗ	ᐃᒃᓗᒃᓴᑦ	ᓴᓇᔭᐅᓗᑎᒃ	ᓄᓇᖅᑲᖅᑳᖅᓯᒪᔪᓄᑦ	ᕿᒫᕕᑦ	
ᑲᑎᒪᔨᕋᓛᖏᑦ	ᑲᑎᒪᑎᓪᓗᒋᑦ	ᐅᖃᐅᓯᐅᓚᐅᖅᑐᑦ.

ᐱᑦᑎᐊᖃᑦᑕᐅᖃᑦᑕᓐᖏᓐᓂᖅ, 
ᓱᑯᓴᐃᓂᖅ ᓄᖃᖅᑎᑦᑎᔾᔪᑎᑦ 
ᓴᐳᓐᓂᐊᕈᑎᑦ ᐊᒻᒪᓗ 
ᐃᖃᖅᑐᖅᑕᐅᑎᑦᑎᓂᖅ 
ᐸᐅᒃᑑᑎᑦ	ᐊᖏᖅᓯᒪᑦᑎᐊᕋᒥᒃ	ᐱᓕᕆᐊᕆᓗᒍ	ᐅᖃᐅᓯᕆᓗᒍ	
ᓱᓇᑐᐃᓐᓇᐃᑦ	ᐱᔾᔪᑕᐅᔪᑦ	ᐊᒃᑐᐃᓯᒪᔪᑦ	ᖃᓄᐃᖏᑦᑎᐊᖁᓪᓗᒋᑦ	
ᐊᒻᒪᓗ	ᐃᓅᓯᖃᑦᑎᐊᖁᓪᓗᒋᑦ	ᐊᕐᓇᐃᑦ,	ᓄᑕᖃᑦ,	ᐊᒻᒪᓗ	
ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	ᐃᓄᐃᑦ.	

ᐋᕿᒋᐊᖅᓯᓂᖅ ᐊᑐᐊᒐᖅ ᐊᐅᓪᓗᑎᔭᖓᓂᖅ 
ᐸᐅᒃᑑᑎᒃᑯᑦ	ᒫᓐᓇᓵᖅ	ᐋᕿᒋᐊᖅᓯᓚᐅᖅᑐᑦ	ᑎᑎᕋᖅᓯᒪᔭᒥᖕᓂᒃ	
ᐱᑦᑎᐊᑦᑕᐅᖃᑦᑕᓐᖏᓐᓂᖅ,	ᓱᒃᑯᓴᐃᓂᖅ	ᓄᖃᑎᑦᑎᔾᔪᑎᑦ	
ᓴᐳᓐᓂᐊᕈᑎᑦ	ᐊᒻᒪᓗ	ᐃᖃᖅᑐᖅᑕᐅᑎᑦᑎᓂᖅ	ᐊᑐᐊᒐᖅ	
ᐊᐅᓪᓗᑎᔪᖅ	ᐊᑖᒍᑦ	ᒪᕐᕉᒃ	ᐃᓂᓪᓗᐊᑕᓂ:	ᐊᓯᐅᖃᔪᑦ	ᐊᒻᒪᓗ	
ᐃᓄᐊᖅᑕᐅᓯᒪᔪᑦ	ᓄᓇᖅᑲᖅᑳᖅᓯᒪᔪᑦ	ᐊᕐᓇᐃᑦ	ᐊᒻᒪᓗ	
ᓂᕕᐊᖅᓵᑦ,	ᐊᒻᒪᓗ	ᐸᓖᓯᓕᕆᓂᖅ.	ᐅᑯᐊ	ᒪᕐᕉᒃ	ᐱᓯᒪᓂᖃᖅᑐᑦ	
ᐋᕿᒃᓯᔾᔪᑕᐅᔪᓐᓇᖅᑐᑦ	ᐊᕕᒃᓯᒪᔫᖕᒪᑎᒃ	ᐱᔾᔪᑕᐅᔪᑦ,	ᓲᕐᓗ	
ᐱᐊᕋᓕᕆᔨᑦ,	ᐃᓚᒌᑦ	ᐱᑦᑎᐊᖃᑦᑕᐅᓐᖏᑦᑐᓄᑦ,	ᐃᒃᓗᒃᓴᖅ	(ᐊᑖᒍᑦ	
ᐃᓄᐊᖅᑕᐅᓯᒪᔪᑦ	ᓄᓇᖅᑲᖅᑳᖅᓯᒪᔪᑦ	ᐊᕐᓇᐃᑦ	ᐊᒻᒪᓗ	ᓂᕕᐊᖅᓵᑦ),	
ᐊᒻᒪᓗ	ᓄᖃᖅᑎᑦᑎᓯᒪᓂᖅ	ᐱᑦᑎᐊᖃᖅᑕᐅᖃᑦᑕᓐᖏᑦᑐᓄᑦ,	
ᑎᒍᔭᖃᔭᕆᐊᖃᖅᑎᑦᑎᓂᖅ,ᐊᒻᒪᓗ	ᐊᑯᓂᐅᓗᐊᖅᑐᖅ-
ᑎᒍᔭᐅᓯᒪᖃᑦᑕᕐᒪᑕ	(ᐊᑖᒍᑦ	ᐸᓖᓯᓕᕆᓂᖅ).	ᐅᓇ	
ᐋᕿᑦᑎᐊᖅᓯᒪᓕᕐᓂᐊᖅᑐᖅ	ᐃᓚᓗᒍ	ᐃᖅᑲᓇᐃᔭᖅᑎᖃᕐᓂᖅ,	
ᐃᓚᒋᔭᐅᓗᑎᒃ	ᐊᐅᓚᑦᑎᔨᑦ	ᐅᖓᑖᓄᑦ	ᖁᓕᑦ	ᐱᓕᕆᓯᒪᔪᑦ	

ᐊᑐᐊᒐᓕᕐᓂᕐᒥᒃ,	ᖃᐅᔨᓴᕐᓂᖅ,	ᐊᒻᒪᓗ	ᖃᐅᔨᒪᔨᒋᔭᐅᓂᖅ,	ᐊᒻᒪᓗ	
ᓄᑖᑦ	ᐊᑐᐊᒐᕐᓂᒃ	ᖃᐅᔨᓴᖅᑎᑦ.	

ᑲᔪᓯᔪᒥᒃ ᐊᐅᓪᓗᑎᔭᐅᔪᑦ 
ᐸᐅᒃᑑᑎᒃᑯᑦ	ᓱᓕ	ᐊᖏᖅᓯᒪᑦᑎᐊᕋᒥᒃ	ᐊᑑᑎᖃᖅᑐᓂᒃ	
ᐊᐅᓪᓗᑎᒋᐊᖃᖅᑕᑎᒃ.	ᑐᓂᓯᓯᒪᕗᒍᑦ	ᑲᑎᒪᔪᓄᑦ	ᐅᖃᐅᓯᒃᓴᓂᒃ	
ᐃᖏᕐᕋᓯᑎᑕᐅᓯᒪᔪᓄᑦ	ᓲᕐᓗ	ᐊᐅᐸᖅᑐᖅ	ᐊᕐᓇᖒᔾᔪᑎ	
ᖃᐅᔨᒪᔾᔪᑕᐅᓗᓂ	ᐊᒻᒪᓗ	ᐃᑲᔫᑎᓯᒪᔪᖅ	ᑐᓂᓯᓯᔪᓄᑦ	ᔪᓇᐃᑎᑦ	
ᓇᐃᓴᓐᔅ	ᑲᑎᒪᔨᖏᑦ	ᐊᕐᓇᓄᑦ,	ᖃᐅᔨᒪᔨᒋᔭᐅᔪᑦ	ᐃᓄᖕᓄᑦ	ᐊᕐᓇᓄᑦ,	
ᓂᕕᐊᖅᓵᓄᑦ,	ᐊᒻᒪᓗ	ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ		
ᐃᓄᐃᑦ	ᑕᒪᐃᓐᓂᓕᒫᖅ	ᓂᕈᐊᖅᑕᐅᓯᒪᔪᑎᒍᑦ.

ᐱᓕᕆᖃᑎᒋᓗᒋᑦ ᒪᒃᑯᒃᑐᑦ ᐊᖑᑎᑦ ᐊᒻᒪᓗ 
ᓄᑲᑉᐱᐊᑦ: ᐱᔭᕐᓂᓐᖏᑦᑐᑰᕐᓇᖅᑐᑦ ᐊᖑᑎᑦ ᐊᕐᓇᐃᑦ 
ᐃᓅᓯᕆᔭᕆᐊᖃᖅᑎᑕᐅᔪᓄᑦ ᐱᓕᕆᐊᕆᓗᒋᑦ 
ᐋᕿᒃᓱᕐᓗᒋᑦ ᐊᖑᑎᑦ ᐊᕐᓇᐃᑦ-ᐱᓯᒪᓂᖃᖅᑐᑦ 
ᐱᑦᑎᐊᖅᑕᐅᓐᖏᔾᔪᑕᐅᕙᒃᑐᓄᑦ:  
ᐸᐅᒃᑑᑎᑦ	ᐱᓕᕆᐊᕆᔭᖓ,	“ᐱᓕᕆᖃᑎᒋᓗᒋᑦ	ᒪᒃᑯᒃᑐᑦ	
ᐊᖑᑎᑦ	ᐊᒻᒪᓗ	ᓄᑲᑉᐱᐊᑦ:	ᐱᔭᕐᓂᓐᖏᑦᑐᑦ	ᐊᖑᑎᑦ	ᐊᕐᓇᐃᑦ	
ᐃᓅᓯᕆᔭᕆᐊᖃᖅᑎᑕᐅᔪᑦ	ᐅᖃᐅᓯᕆᓗᒋᑦ	ᐊᖑᑎᑦ	ᐊᕐᓇᐃᑦ-
ᐱᓯᒪᓂᖃᖅᑐᑦ	ᐱᑦᑎᐊᖅᑕᐅᖃᑦᑕᓐᖏᔾᔪᑕᐅᔪᑦ,”	ᐅᓇ	ᐱᒻᒪᕆᐅᔪᒥᒃ	
ᐱᒋᐊᕈᑎ	ᐊᑐᖅᓯᓂᐊᕐᓗᓂ	ᖃᓄᐃᖏᑦᑎᐊᓕᕈᑎᒃᓴᓂᒃ	
ᐅᖃᓪᓚᖃᑎᒌᖕᓂᖅ	ᑕᒪᓐᓇ	ᐊᖑᑎᑦ	ᐃᒪᓐᓇᐅᔭᕆᐊᖃᖅᑐᑦ,	
ᐃᓚᒌᒍᓯᑦ,	ᓄᓇᓖᑦ,	ᐊᒻᒪᓗ	ᐱᑦᑎᐊᖃᑦᑕᐅᖃᑦᑕᓐᖏᓂᖏᑦ	ᐃᓄᐃᑦ	
ᓄᑲᑉᐱᐊᑦ	ᐊᒻᒪᓗ	ᒪᒃᑯᒃᑐᑦ	ᐊᖑᑎᑦ.	ᐅᓇ	ᐃᖏᕐᕋᓯᑎᑕᐅᓯᒪᔪᖅ	

ᐸᐅᒃᑑᑎᑦ ᐃᓂᖃᕐᑎᑦᑎᔪᑦ ᐃᓕᓐᓂᐊᖅᖢᑎᒃ ᑲᑎᒪᔪᑦ ᒪᒃᑯᒃᑐᑦ ᐊᖑᑎᑦ ᐊᒻᒪᓗ ᓄᑲᑉᐱᐊᑦ ᐅᖃᖃᑎᒌᒍᑎᒋᓪᓗᒋᑦ ᐃᓱᒪᒧᑦ ᐋᓐᓂᓇᖅᑐᑦ, ᐃᓘᓯᕐᒥ ᖃᓄᐃᖏᑦᑎᐊᕋᓱᐊᕐᓂᖅ, ᓇᖕᒥᓂ-
ᐃᔪᖏᑦᑐᑎᑦᑕᐅᖅ, ᓇᖕᒥᓂ-ᐃᒃᐱᒋᑦᑎᐊᕆᐊᖃᕐᓂᖅ ᐊᒻᒪᓗ ᓇᖕᒥᓂ-ᑲᔪᖏᖅᓴᑦᑎᐊᕆᖃᕐᓂᖅ.

ᑐᕌᖅᑐᖅ	ᐱᓕᕆᐊᕆᓗᒋᑦ	ᐱᔾᔪᑕᐅᔪᑦ	ᐊᐃᑉᐸᕇᖕᓂᕐᒧᑦ,	
ᑯᔭᖃᑦᑕᕐᓂᖅ,	ᐊᒻᒪᓗ	ᐊᐃᑉᐸᕇᓂᕐᒧᑦ	ᐱᑦᑎᐊᖅᑕᐅᖃᑦᑕᓐᖏᓂᖅ	
ᐱᓕᕆᖃᑎᒋᓚᐅᖅᑕᕗᑦ	ᒪᒃᑯᖕᓂᖅᓴᐃᑦ	ᑕᒪᑐᒧᖓ.	ᐃᓚᒋᓪᓗᒍ	
ᑕᒪᑐᒧᖓ,	ᐱᓕᕆᐊᖑᔪᖅ	ᑐᓂᔭᐅᓯᒪᔪᖅ	ᐊᔪᖏᑦᑐᖅ	ᐊᑖᑕᐅᓂᖅ	
ᐊᓈᓇᐅᓂᖅ	ᐃᓅᓯᕐᒥ	ᐊᔪᖏᑦᑕᐅᒋᐊᓕᑦ	ᐃᓕᓐᓂᐊᖅᖢᑎᒃ	
ᑲᑎᒪᓪᓗᑎᒃ	ᐅᓗᒃᕼᐊᒃᑑᕐᒥ,	ᓄᓇᑦᓯᐊᖅ,	ᑐᓂᓯᓯᒪᓚᐅᖅᑐᑦ	
ᐊᑑᑎᖃᖅᑐᓂᒃ	ᐊᒻᒪᓗ	ᓴᓇᕐᕈᑎᒃᓴᓂᒃ	ᐊᑖᑕᓄᑦ	ᐊᓈᓇᓄᓪᓗ	
ᐊᒻᒪᓗ	ᐸᕿᔨᓄᑦ.	ᐊᒻᒪᓗᑦᑕᐅᖅ,	ᑭᖑᓪᓕᖅᐹᖅᓯᐅᑎ	ᓴᓇᓯᒪᓂᖓ,	
ᐋᕿᒃᓱᖅᓯᒪᓂᖓ,	ᐊᓕᓚᔪᖑᕐᓗᓂ	ᐅᖃᒪᓖᒐᖑᕐᓗᓂ,	ᐊᒻᒪᓗ	
ᑐᓂᐅᖃᐅᑕᐅᓗᓂ	ᐊᑖᑕᓄ	ᐊᓈᓇᓄᑦ	ᐃᓅᓯᓕᕆᓂᕐᒥ	ᓴᓇᕐᕈᑎᖏᑦ	
ᐊᒡᒋᖅᐳᑦ.	ᐅᓇ	ᐱᓕᕆᐊᖑᔪᖅ	ᓴᕿᑦᑎᓯᒪᔪᖅ	ᐸᐅᒃᑑᑎᒃᑯᑦ	
ᐊᖏᖅᓯᒪᓂᖓᓂ	ᐊᑐᖅᑕᐅᑎᓪᓗᒋᑦ	ᐃᒃᐱᒍᓱᑦᑎᐊᖅᑐᑦ	ᐊᒻᒪᓗ	
ᖃᓄᐃᖏᑦᑎᐊᕆᐊᖃᕐᓂᖅ	ᐃᓕᖁᓯᕐᒥ	ᐊᕙᑖᓂᑦ	ᒪᒃᑯᒃᑐᑦ,	ᐃᑲᔫᑎᔪᖅ	
ᐊᑦᑕᕐᓇᖅᑐᖃᓐᖏᑦᑐᒥᒃ	ᐊᒻᒪᓗ	ᐃᓕᐅᑎᔭᐅᓯᒪᑦᑎᐊᕐᓂᕐᒥᒃ	
ᓄᓇᓕᖕᓂ.			

ᐃᓅᓕᔭᐅᓯᒪᔪᑦ ᐊᐃᑉᐸᕐᒥᑦ ᐱᑦᑎᐊᖅᑕᐅᖃᑦᑕᓐᖏᓂᕐᒥᑦ 
ᐊᒻᒪᓗ ᐃᓚᒌᑦ ᐃᖃᖅᑐᐃᔪᓕᕆᓂᕐᒥ ᑭᐅᓯᔾᔪᑎᑦ: 
ᐸᐅᒃᑑᑎᒃᑯᑦ	ᐱᓕᕆᐊᕆᔭᖓ,	“ᐃᓅᓕᔭᐅᓯᒪᔪᑦ	ᐊᐃᑉᐸᕐᒥᑦ	
ᐱᑦᑎᐊᖅᑕᐅᖃᑦᑕᓐᖏᓂᖅ	ᐊᒻᒪᓗ	ᐃᓚᒌᖕᓄᑦ	ᐃᖃᖅᑐᐃᔪᓕᕆᓂᕐᒥ	
ᑭᐅᓯᓂᖅ,”	ᐊᖏᖅᓯᒪᑦᑎᐊᖅᑐᑦ	ᐱᐅᓯᕚᓪᓕᖁᓪᓗᒋᑦ	ᐃᑲᔫᑎᑦ	
ᐃᓅᓕᔭᐅᓯᒪᔪᓄᑦ	ᐱᑦᑎᐊᖅᑕᐅᖃᑦᑕᓐᖏᓂᖅ	ᐊᐃᑉᐸᒥᒃ	
ᐃᓄᐊᒎᖓᓪᓗᑎᒃ	ᐃᓚᒌᓄᑦ	ᒪᓕᒐᓕᕆᓂᖓᓐᓄᑦ.	ᐅᓇ	ᐱᓕᕆᐊᖑᔪᖅ	
ᑐᕌᖅᑐᖅ	ᐱᔭᕇᑦᑎᐊᕐᓗᒋᑦ	ᐅᓄᖅᓯᒋᐊᕐᓗᒋᑦ	ᐊᑐᖅᑕᐅᔪᓐᓇᖅᑐᑦ	
ᐱᔭᕆᐅᖅᓴᐅᑎᑦ,	ᑐᑭᒧᐊᒍᑎᑦ,	ᐊᒻᒪᓗ	ᐃᑲᔫᑎᑦ	ᐅᑯᐊ	
ᐊᑐᖅᑕᐅᓂᐊᕐᒪᑕ	ᐅᓗᕆᐊᓇᖅᑐᑰᖅᓯᒪᔪᓄᑦ-ᐱᓕᕆᔾᔪᑎᑦ	ᐊᕙᑖᓂᑦ	
ᐃᓚᒌᑦ	ᒪᓕᒐᓕᕆᔨᒃᑯᑦ,	ᐃᓚᒋᔭᐅᓪᓗᑎᒃ	ᒪᓕᒐᓕᕆᔨᑦ	ᐊᒻᒪᓗ	
ᖃᐅᔨᒪᔨᒻᒪᕆᑦ	ᐊᒻᒪᓗ	ᐃᖅᑲᖅᑐᐃᕕᖕᒥ	ᐃᖅᑲᓇᐃᔭᖅᑎᑦ.	

ᒫᓐᓇᓵᖅ,	ᐱᓕᕆᐊᖑᔪᖅ	ᑐᓂᔭᐅᖃᑦᑕᖅᑐᖅ	ᓯᕗᓪᓕᖅᐹᖑᓪᓗᓂ	
ᐃᓕᓐᓂᐊᖅᑐᑦ	ᑲᑎᒪᓪᓗᑎᒃ	ᑐᓛᓐᑐᒥ,	ᑐᕌᖅᑐᖅ	ᒪᓕᒐᓕᕆᓂᖅ	
ᐊᒻᒪᓗ	ᓄᓇᓕᖕᓂ	ᓴᓇᔨᑦ	ᐃᓕᓐᓂᐊᖅᑐᑦ	ᑕᐃᑲᓂ	ᔪᐊᔨ	
ᐳᓚᐅᓐ	ᓯᓚᖅᑐᖅᓴᕐᕕᖓᓂ.	ᐅᓇ	ᐃᓕᓐᓂᐊᖅᖢᑎᒃ	ᑲᑎᒪᓂᖅ	
ᐊᑑᑎᖃᖅᑐᒥᒃ	ᑐᓴᕐᑎᑦᑎᓯᒪᔪᖅ	ᐊᒻᒪᓗ	ᓴᓇᕐᕈᑎᒃᓴᑦ	ᓯᕗᓂᒃᓴᑦᑎᓐᓂ	

ᐱᓕᕆᔨᒃᓴᓄᑦ	ᐃᑲᔪᕐᓂᐊᖅᑐᖅ	ᐃᓅᓕᔭᐅᓯᒪᔪᓂᒃ	ᐊᐃᑉᐸᒥᖕᓂᑦ	
ᐱᑦᑎᐊᖅᑕᐅᖃᑦᑕᓐᖏᑦᑐᑦ.	ᐊᒻᒪᓗᑦᑕᐅᖅ,	ᐅᓇ	ᐱᓕᕆᐊᖑᔪᖅ	
ᑭᖑᓪᓕᖅᐹᖅᓯᐅᑎ	ᓴᓇᔭᐅᓂᖓ,	ᐋᕿᒃᓱᖅᓯᒪᓂᐊ	ᐊᒻᒪᓗ	
ᐊᓕᓚᔪᖑᖅᑎᑕᐅᓗᓂ	ᐅᖃᓕᒫᒐᖑᕐᓗᓂ,	ᐊᒻᒪᓗ	ᓇᒧᑐᐃᓐᓇᖅ	
ᑐᓐᓂᐅᖃᑕᐅᓗᓂ	ᓴᐃᒪᓃᑦ	ᐃᓕᓐᓂᐊᕈᑎᑦ	ᑲᑎᖓᔪᑦ,	ᐅᑯᐊᓗ	
ᐱᐅᓯᕚᓪᓕᕐᑎᑦᑎᓂᐊᖅᑐᑦ	ᐃᑲᔫᑎᓂᑦ	ᑖᒃᑯᓄᖓ	ᐃᓅᓕᔭᐅᓯᒪᔪᓄᑦ	
ᑕᒪᐃᓐᓂ	ᐊᕕᒃᑐᖅᓯᒪᔪᓂ	ᐊᔾᔨᒌᓐᖏᑦᑐᓂ.	

ᑭᒃᑯᑐᐃᓐᓇᓄᑦ ᓴᕿᔮᖅᑎᑕᐅᓂᖓ ᐃᖏᕐᕋᓯᑎᑕᐅᓯᒪᔪᖅ: 
ᐊᖑᑎᑦ ᐊᕐᓇᐃᑦ ᐃᓚᐃᓐᓈᖅᑕᐅᖃᑦᑕᖅᑐᓄᑦ ᓄᓇᓕᖕᓂ 
ᑐᑭᓯᓇᓱᖃᑎᒌᒍᑎ:
ᐸᐅᒃᑑᑎᒃᑯᑦ	ᐊᒡᒋᖅᑐᖅ	ᐱᓕᕆᐊᕆᓂᐊᖅᑕᖓᑦ,	“ᑭᒃᑯᑐᐃᓐᓇᓄᑦ	
ᓴᕿᔮᖅᑎᑕᐅᓂᖅ	ᐃᖏᕐᕋᓯᑎᑕᐅᓯᒪᔪᖅ:	ᐊᖑᑎᑦ	ᐊᕐᓇᐃᑦ	
ᐃᓚᐃᓐᓈᖅᑕᐅᓐᖏᓪᓗᑎᒃ	ᓄᓇᓕᖕᓂ	ᑐᑭᓯᓇᓱᖃᑎᒌᒍᑎ,”	
ᐊᑐᖅᓯᓂᐊᖅᑐᖅ	ᓄᓇᓕᖕᓂ	ᑐᑭᓯᐅᒪᔭᐅᔪᓂᒃ	ᐊᖑᑎᑦ	ᐊᕐᓇᐃᑦ	
ᐃᓚᐃᓐᓈᖅᑕᐅᕙᖕᓂᖏᓐᓄᑦ	ᐊᒻᒪᓗ	ᐱᔪᓐᓇᐅᑎᖏᑦ	ᐃᓄᐃᑦ	
ᐊᕐᓇᐃᑦ	ᓯᕗᓕᐅᖅᑎᑦ.	ᑕᒪᐅᓐᓇ	ᑐᑭᓯᓇᓱᖃᑎᒌᑦᑎᐊᕐᓗᑎᒃ,	
ᓄᐊᑦᑎᓂᐊᖅᑐᑦ	ᐊᑐᓕᖁᔭᐅᔪᓂᒃ	ᐊᖑᑎᑦ	ᐊᕐᓇᐃᑦ	
ᐱᔾᔪᑎᖏᓐᓂᒃ	ᓲᕐᓗ	ᐱᑦᑎᐊᖅᑕᐅᖃᑦᑕᓐᖏᓂᖅ,	ᐊᑐᖅᓯᔪᓐᓇᕐᓂᖅ	
ᐃᖃᖅᑐᐃᔪᓕᕆᓂᕐᒥ,	ᑕᐃᒪᓐᓇ	ᐃᓕᖁᓯᖃᖅᑎᑕᐅᓂᖅ,	
ᐊᒻᒪᓗ	ᐋᓐᓂᐊᕕᖕᒥ	ᐸᕿᔭᐅᓂᖅ.	ᐅᓇ	ᐱᓕᕆᐊᖑᔪᖅ	
ᓴᖕᖏᓂᖅᑖᖅᑎᑦᑎᓂᐊᕐᒪᑦ	ᐃᓄᖕᓂᒃ	ᒪᒃᑯᒃᑐᓂᒃ	ᖃᐅᔨᒪᔨᒋᔭᐅᓗᑎᒃ	
ᐊᖑᑎᑦ	ᐊᕐᓇᐃᑦ	ᐃᓚᐃᓐᓈᖅᑕᐅᔭᕆᐊᖃᓐᖏᒻᒪᑕ.	ᐱᒋᐊᕐᓗᑎᒃ	ᒫᑦᓯ	
1,	2024,	ᓴᕿᑎᑦᑎᓯᒪᔪᖅ	ᐸᐅᒃᑑᑎᒃᑯᑦ	ᐊᖏᖅᓯᒪᑦᑎᐊᕐᓂᖓᓂᒃ	
ᓴᖕᖏᓂᖃᖅᑎᓪᓗᒋᑦ	ᓄᓇᓖᑦ	ᐱᓕᕆᐊᕆᓗᒋᑦ	
ᐱᓕᕆᔾᔪᑕᐅᖃᑦᑕᖅᑐᓄᑦ	ᐱᔭᕐᓂᓐᖏᔾᔪᑕᐅᖃᑦᑕᖅᑐᓂᒃ.			 

ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ 
ᖃᐅᔨᓴᖅᑕᐅᓂᖏᓐᓄᑦ 
ᖃᓄᐃᓕᖓᓂᕆᓂᐊᖅᑕᖓ 
ᐃᓚᓕᐅᑎᒃᑲᓐᓂᕐᓂᐊᖅᑐᖅ	ᐱᓕᕆᐊᕆᔭᑦᑎᓐᓄᑦ	ᐊᖑᑎᑦ	ᐊᕐᓇᐃᓪᓗ	
ᐊᓯᖏᓪᓗ	ᖃᐅᔨᓴᖅᑕᐅᓂᖏᓐᓄᑦ	ᖃᓄᐃᓕᖓᓇᔭᕐᓂᖓᓄᑦ,	ᒫᓐᓇ	
ᓴᕿᑦᑎᕙᓪᓕᐊᕗᒍᑦ	ᐱᐅᓯᑐᖃᑦᑎᓐᓄᑦ	ᐊᑑᑎᔪᑦ	ᐊᖑᑎᑦ	ᐊᕐᓇᐃᓪᓗ	
ᐊᓯᖏᓪᓗ	ᖃᐅᔨᓴᖅᑕᐅᓂᖏᓐᓄᑦ	ᐃᓚᓕᐅᑎᔪᑦ	ᐃᓕᓐᓂᐊᕈᑎᒃᓴᐃᑦ.	
ᐅᑯᐊ	ᐃᓕᓐᓂᐊᕈᑎᑦ	ᐊᑐᖅᑕᐅᓂᐊᖅᑐᑦ	ᐃᖅᑲᓇᐃᔭᕐᑎᓄᑦ	
ᐱᔭᕆᐅᖅᓴᐅᑎᒃᓴᐃᑦ,	ᐊᐅᓪᓗᑎᔪᑦ	ᑕᒪᕐᒥᒃ	ᐃᓕᓐᓂᐊᖅᖢᑎᒃ	
ᑲᑎᒪᓪᓗᑎᒃ-ᐋᕿᒃᓯᒪᔪᑦ	ᐊᒻᒪᓗ	ᐃᑭᐊᕿᕕᒃᑯᑦ	ᓇᖕᒥᓂ-
ᐊᑐᕐᓗᒋᑦ	ᐃᓕᓐᓂᐊᕈᑎᑦ.	ᑐᕌᖅᑐᒍᑦ	ᐱᔭᕇᖅᓯᒪᓂᐊᕐᓗᓂ	ᑕᒪᓐᓇ	
ᓴᓇᔭᐅᔪᖅ	ᑎᑭᐅᑎᓚᐅᓐᖏᓂᖓᓂ	ᔫᓐ	ᑲᑎᒪᔨᑦ	ᑲᑎᒪᓂᒃᓴᖓᓄᑦ	
ᐱᐅᓯᕚᓪᓕᖅᓯᒪᓂᐊᕐᒪᑕ	ᐊᖏᖅᓯᒪᓂᖅᐳᑦ	ᐊᖑᑎᑦ	ᐊᕐᓇᐃᓪᓗ	
ᐊᓯᖏᓪᓗ	ᖃᐅᔨᓇᓱᑦᑎᐊᑦᑎᐊᕐᓂᖏᓐᓄᑦ	ᐃᓚᓕᐅᑎᓯᒪᓂᖅᑐᑦ	
ᐃᓄᖕᓄᑦ	ᐱᓯᒪᔪᓄᑦ.		
ᑕᐃᒪᓐᓇᐅᖕᒪᑦ,	ᑲᔪᓰᓐᓇᖅᑐᑦ	ᐱᓕᕆᐊᓱᐊᕐᓂᖅᐳᑦ	ᐃᑲᔪᖅᑎᒋᓗᒋᑦ	
ᑐᑭᓯᓇᓱᖃᑎᒋᓗᒋᑦ	ᒐᕙᒪᒃᑯᑦ	ᐱᓕᕆᖃᑎᖃᑦᑕᖅᑕᕗᑦ,	ᐃᓚᖏᔭᐅᔪᑦ	
ᒫᓐᓇ	ᐃᓕᓐᓂᐊᕈᑎᑦ	ᑖᒃᑯᑎᒍᑦ	ᐃᖅᑲᓇᐃᔭᖅᑐᓂᕆᓕᒃᑯᑦ	ᐊᒻᒪᓗ	
ᐃᓅᓯᓕᕆᔨᒃᑯᑦ	ᑲᓇᑕ	ᓴᕿᔮᖅᑎᑦᑎᖁᓪᓗᒋᑦ	ᐸᐅᒃᑑᑎᒃᑯᓂᒃ	
ᐊᒻᒪᓗ	ᐱᓕᕆᐊᕆᔭᖓᑦ	ᐊᖑᑎᑦ	ᐊᕐᓇᐃᓪᓗ	ᐊᓯᖏᓪᓗ	
ᖃᐅᔨᓴᖅᑕᐅᓂᖏᓐᓄᑦ	ᖃᓄᐃᓕᖓᓇᔭᕐᓂᖓᑦ.	

ᐸᐅᒃᑑᑎᑦ ᑲᑎᒪᔨᖏᑦ: ᑐᓄᐊᓂ ᓴᓂᓕᕇᑦ (ᓴᐅᒥᐊᓂᑦ ᑕᓕᖅᐱᐊᓄᑦ): ᑯᐊᑦᓂ ᒍᐊᑭ, ᐃᓕᓴᐱ ᓯᐅᑎᐊᐱᒃ, ᐸᐃᔾ ᑭᒥᒃᓵᓇ-ᑯᓕᑉᔅ, ᓯᐅᓚ ᐃᓪᓚᐅᖅ, ᑲᑐᕆᑦ ᒥᑦᓱᒃ, ᓕᓕᐊᓐ ᓗᕆᒐᓐ, 
ᓯᕗᓂᐊᓃᑦᑐᑦ (ᓴᐅᒥᐊᓂᑦ ᑕᓕᖅᐱᐊᓄᑦ): ᒫᑕ ᕙᓚᐅᕋᑎ, ᔨᐅᓕ ᓵᑉ, ᓵᓚᑦ ᒍᕕᓕ, ᓈᓐᓯ ᐃᑐᒃ ᐊᒻᒪᓗ ᓗᐃ ᒪᐃᒃ

ᑲᑎᒪᔨᖑᖅᑐᑦ ᐅᑯᐊᖑᕗᑦ 
ᐅᑯᐊ	ᐊᑖᓂ	ᑎᑎᕋᖅᓯᒪᔪᑦ	ᑲᑎᒪᔨᑦ	ᑲᑎᒪᑎᓪᓗᒋᑦ	ᕕᕗᐊᕆ	16,	2024,	ᖁᕕᐊᓱᒃᐳᒍᑦ	ᐋᕿᑦᑎᐊᖅᐳᑦ	ᓄᑖᑦ	ᓂᕈᐊᖅᑕᐅᔪᑦ	
ᓯᕗᓕᐅᖅᑎᑦ	ᐱᓕᕆᖃᑎᒌᖕᓂᐊᖅᑐᑦ:
• ᐱᒋᐊᓕᓵᖅᑐᖅ	ᐊᖓᔪᖅᑳᖅ:	ᓈᓐᓯ	ᐃᑐᒃ	ᓄᓇᕕᒻᒥᑦ,	ᐊᖕᖓᕙ
• ᐱᒋᐊᓕᓵᖅᑐᖅ	ᑐᖏᓕᖓ-ᐊᖓᔪᖅᑳᖅ:	ᓗᐃ	ᒪᐃᒃ	ᕿᑭᖅᑕᓂ	ᓂᒋᐊᓂᑦ
• ᐱᒋᐊᓕᓵᖅᑐᖅ	ᑎᑎᕋᖅᑎ-ᑮᓇᐅᔭᓕᕆᔨ:	ᐸᐃᔾ	ᑭᒥᒃᓴᓇ-ᑯᓕᑉᔅ	ᑭᒡᒐᖅᑐᐃᓪᓗᓂ	ᒪᒃᑯᒃᑐᓂᒃ,	ᓄᓇᓕᖅᐸᐅᔭᓂ

ᖁᕕᐊᓱᒃᐳᒍᑦ	ᑐᓐᖓᓱᒃᑎᑦᑎᒐᑦᑕ	ᓄᑖᓂᒃ	ᑲᑎᒪᔨᑖᓂᒃ,	ᐅᑯᐊᓗ	ᐃᓚᐅᓂᐊᖅᑐᑦ	ᐱᓕᕆᖃᑦᑎᒌᑦᑎᐊᖃᑦᑕᖅᑐᑦ	ᓴᓂᓕᕆᓗᒋᑦ	
ᒫᓐᓇᐅᔪᖅ	ᑲᑎᒪᔨᒋᔭᕗᑦ:
• ᓄᓇᑦᓯᐊᕗᑦ:	ᕙᓂᓴ	‘ᓯᓯ’	ᒍᐃᑉ,	ᓂᕈᐊᖅᑕᐅᒃᑲᓐᓂᖅᑐᖅ	ᑲᑎᒪᔨ
• ᑭᕙᓪᓕᖅ:	ᓈᓐᓯ	ᐅᓪᓗᐊᓪᓚᐅᖅ-ᑭᑉᐸᓐᔅ,	ᓂᕈᐊᖅᑕᐅᔪᖅ	ᓄᑖᖅ	ᑲᑎᒪᔨᖑᓵᖅᑐᖅ
• ᕿᑎᕐᒥᐅᑦ:	ᔫᓯᐲᓐ	ᑐᒃᑑ,	ᓂᕈᐊᖅᑕᐅᒃᑲᓐᓂᖅᑐᖅ	ᑲᑎᒪᔨ
• ᐃᖃᓗᐃᑦ,	ᓄᓇᕗᑦ:	ᐃᓕᓴᐱ	ᓯᐅᑎᐊᐱᒃ,	ᓂᕈᐊᖅᑕᐅᔪᖅ	ᐅᑎᖅᖢᓂ	ᑲᑎᒪᔨᖑᖅᑐᖅ
• ᔭᓗᓇᐃᕝ,	ᓄᓇᑦᓯᐊᖅ:	ᐹᓖᓐ	ᓴᑐᔨᓇ	ᑖᑎᕝ,	ᓂᕈᐊᖅᑕᐅᒃᑲᓐᓂᖅᑐᖅ	ᑲᑎᒪᔨ

ᐃᓱᓕᑦᑎᔾᔪᑎᔪᑦ	ᑲᑎᒪᔨᐅᓂᕐᒧᑦ:
• ᔨᐅᓕ	ᓵᑉ
• ᐃᔅᓖᓇ	ᓇᑦᓯᐊᐱᒃ

ᑕᕝᕙᓂ	ᓂᓪᓕᐅᑎᒋᔪᒪᔭᕗᑦ	ᖁᔭᓕᕗᒍᑦ	ᐃᓱᓕᑦᑎᔾᔪᑎᔪᑦ	ᐊᒻᒪᓗ	ᐃᓯᖅᑐᑦ	ᑲᑎᒪᔨᖑᖅᑐᑦ	ᐊᖏᖅᓯᒪᑦᑎᐊᖏᓐᓇᕐᒪᑕ	
ᐱᕚᓪᓕᑦᑎᐊᕋᓱᒃᖢᒋᑦ	ᐱᔪᓐᓇᐅᑎᖏᑦ	ᐊᒻᒪᓗ	ᖃᓄᐃᖏᑦᑎᐊᖁᓪᓗᒋᑦ	ᐃᓄᐃᑦ	ᐊᕐᓇᐃᑦ.	ᐊᖏᔪᒻᒪᕆᐋᓗᖕᒥᒃ	ᐱᓗᐊᖅᑐᒥᒃ	
ᖁᔭᓐᓇᒦᒃ	ᔨᐅᓕ	ᓵᑉ,	ᐅᓇ	ᐊᑑᑎᖃᕐᓂᖅᐹᖅ	ᓯᕗᓕᐅᖅᑎ	ᐸᐅᒃ˙ᑑᑎᒃᑯᓄᑦ	ᑕᒫᓃᓚᐅᕐᒪᑕ	ᐊᖏᔫᑎᑦ	ᐊᓯᕈᖅᑐᒻᒪᕆᐅᑎᓪᓗᒋᑦ	
ᐊᒻᒪᓗ	ᐱᕈᖅᑎᓪᓗᒋᑦ	ᐊᐅᓚᑦᓯᔨᑦ.

ᐸᐅᒃᑑᑎᒃᑯᑦ ᓄᑖᖅ ᑎᑎᕋᕐᕕᖓ 350 Sparks Street, ᐋᑐᕚ.

ᑕᑯᓐᓇᖅᖢᒍ ᓯᕗᓂᒃᓴᕗᑦ
ᑕᐃᒪᓗ	ᒫᓐᓇ	ᒪᑐᓚᕗᑦ	ᐅᓇ	ᑎᑎᕋᖅᓯᒪᔪᖅ	ᑐᓴᒐᒃᓴᕗᑦ	ᐃᖃᐅᒪᔾᔪᑎᒋᓪᓗᒍ	ᐸᐅᒃᑑᑎᑦ	40-ᖓᑦ	ᓇᓪᓕᐅᑎᓪᓗᑎᒃ,	ᐊᖏᔪᒥᒃ	
ᖁᔭᓕᕗᒍᑦ	ᓄᖃᕈᓐᓇᓐᖏᑦᑐᒥᒃ	ᐃᑲᔪᖃᑦᑕᕋᑦᓯ	ᐊᒻᒪᓗ	ᐊᖏᖅᓯᒪᑦᑎᐊᖏᓐᓇᖅᑐᓯ	ᑕᒪᐃᑕ	ᐱᓕᕆᐊᒃᓴᕆᔭᑦᑎᓐᓂᒃ.	ᐅᓇ	
ᑎᑭᐅᑎᓯᒪᔪᖅ	ᐅᖓᑖᓄᑦ	ᑕᑯᓯᒪᔭᑦᑕ	ᑭᖑᓂᑦᑎᓐᓂ;	ᐅᓇ	ᐱᔪᓐᓇᕐᓂᑦᑎᒍᑦ	ᒪᓕᒃᖢᒍ	ᑲᔪᓯᔪᒥᒃ	ᐊᖕᖏᖅᓯᓯᒪᓕᖅᐳᑦ	
ᓵᓚᐅᔮᓐᖏᑦᑐᑦ	ᐃᓄᐃᑦ	ᐊᕐᓇᐃᑦ	ᐊᒻᒪᓗ		ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	ᑭᒃᑯᑐᐃᓐᓇᐃᑦ.		

ᑕᑯᓐᓇᖅᖢᑕ	ᓯᕗᒻᒧᑦ,	ᐊᒥᓱᓂᒃ	ᖃᓄᐃᓕᐅᕈᑎᒃᓴᓂᒃ	ᐊᒻᒪᓗ	ᐃᖏᕐᕋᓯᑎᑕᐅᓯᒪᔪᓂᒃ	ᐱᑕᖃᕐᓂᐊᖅᑐᖅ.	ᑕᐃᒪᓗ	
ᑐᓴᕐᑎᑦᑎᓂᐊᕐᒥᔪᒍᑦ	ᑲᓇᑕᒥ	ᐃᓄᐃᑦ	ᐃᕐᓂᓲᒃᓰᓂᕐᒧᑦ	ᑲᑎᒪᐅᑕᐅᓚᐅᖅᑐᑦ	ᐅᓂᒃᑳᖓᓂᒃ,	ᓄᑖᖑᕆᐊᖅᑎᓪᓗᒋᑦ	
ᐊᐅᓪᓗᑎᓂᖅᐳᑦ	ᐱᒻᒪᕆᐅᔪᓂᒃ	ᐃᓂᖃᖅᑐᑦ	ᐃᕐᓂᓱᒃᓰᓂᖅ	ᓄᓇᑦᑎᓐᓂ.	ᐊᒻᒪᓗᑦᑕᐅᖅ,	ᐃᖏᕐᕋᓯᑎᑦᑎᕙᓪᓕᐊᕗᒍᑦᑕᐅᖅ	
ᓯᕗᓪᓕᖅ	ᖃᓄᐃᓕᖓᓂᕆᓂᐊᖅᑕᖓ	ᐋᕿᒃᓯᒪᔾᔪᑎᒃᓴᓄᑦ	ᐸᕐᓇᐃᕙᓪᓕᐊᓂᖅ,	ᐅᑯᐊᓗ	ᑐᑭᒧᐊᒍᑎᒋᓂᐊᖅᑕᕗᑦ	
ᐱᓕᕆᓂᐊᖅᑕᑦᑎᓐᓄᑦ	ᐊᒡᒋᖅᑐᓂ	ᖁᓕᓂ	ᐊᕐᕌᒍᓂ,	ᑭᐅᓯᑦᑎᐊᖏᓐᓇᖃᑦᑕᓗᑕ	ᐊᓯᕈᖅᐸᓪᓕᐊᖏᓐᓇᖅᑐᓂᒃ	ᑭᓐᖒᒪᒋᔭᖏᓐᓂᒃ	
ᐃᓄᐃᑦ	ᐊᕐᓇᐃᑦ	ᑕᒪᐃᓐᓂ	ᑲᓇᑕᒥ.	

ᒫᓐᓇᓵᖅ	ᓅᓚᐅᕋᑦᑕ	ᓄᑖᒧᑦ	ᑎᑎᕋᕐᕕᖕᒧᑦ	ᓄᑖ	ᐱᒋᐊᕐᓂᖓ	ᐸᐅᒃᑑᑎᒃᑯᑦ,	ᐃᓚᖓ	ᑕᑖᖅᑐᖅ	ᐱᕕᖃᕐᑎᑦᑎᓂᕐᒥᒃ	ᓄᑖᓄᑦ	
ᐱᓕᕆᔾᔪᑕᐅᓕᖅᑐᑎᒍᑦ	ᐊᒻᒪᓗ	ᐃᑲᔪᖅᑎᒌᖕᓂᕐᑎᒍᑦ.	ᐱᓕᕆᕙᓪᓕᐊᓂᐊᓕᕐᒥᔪᒍᑦ	ᐊᕐᕌᒍᑕᒫᖅᓯᐅᑎᑦ	ᑲᑎᒪᕕᒃᔪᐊᕐᓂᖅ	
ᓯᑎᐱᕆᒥ,	ᑕᐃᑲᓂ	ᐱᓯᒪᓂᖃᕐᓂᐊᖅᑐᑦ	ᐊᓂᒍᖅᑐᓂ	40	ᐊᕐᕌᒍᑦ	ᓂᕆᐅᓇᖅᑐᓄᑦ	ᓄᑖᓄᑦ	ᐊᑐᕆᐊᖃᕐᓂᐊᖅᑕᑦᑎᓐᓄᑦ	ᐊᒻᒪᓗ	
ᐱᕕᖃᕐᑎᑦᑎᓂᕐᒧᑦ.	

ᖁᕕᐊᓱᒍᑎᖃᖅᐳᑦ	ᑕᒪᑐᒥᖓ	ᐊᓂᒍᐃᓯᒪᒐᑦᑕ	ᐊᒻᒪᓗ	ᓂᕆᐅᒃᐳᒍᑦ	ᓯᕗᓂᒃᓴᑦᑎᓐᓂ,	ᐊᖏᑦᑎᐊᖅᓯᒪᔭᕗᑦ	ᓴᖕᖏᓂᖃᖅᑎᓪᓗᒋᑦ	
ᐃᓄᐃᑦ	ᐊᕐᓇᐃᑦ,	ᓄᑕᖃᑦ,	ᐊᒻᒪᓗ	ᐊᖑᑕᐅᒋᐊᖃᖅᑐᕆᔪᑦ-	ᐊᕐᓇᐅᒋᐊᖃᖅᑐᕆᔪᑦ	ᑭᒃᑯᑐᐃᓐᓇᐃᑦ.	ᑲᑐᔾᔨᓗᑕ,	ᑲᔪᓯᓂᐊᕋᑦᑕ	
ᑐᑭᖃᑦᑎᐊᖅᑐᒥᒃ	ᐊᓯᕈᐃᓂᖅ	ᓄᓇᓕᑦᑎᓐᓂᒃ	ᐊᒻᒪᓗ	ᓯᕗᓂᒃᓴᖏᓐᓄᑦ.	

Pauktuutit.ca

What Is Suliqpita?

Suliqpita means  

‘what we are doing’.  

Suliqpita is our seasonal 

newsletter where we  

provide updates on  

what we’ve been working on  

and what’s coming up.

Who We Are
Pauktuutit is the national 

representative organization 
of Inuit women in Canada. 

We foster greater awareness 
of the needs of Inuit women, 

advocate for equality and social 
improvements, and encourage 

Inuit women’s participation in the 
community, regional and  
national life of Canada.

Contact Us
Pauktuutit.ca 

info@pauktuutit.ca

1 Nicholas Street, Suite 520 
Ottawa, ON K1N 7B7

T: 613.238.3977 or 800.667.0749

ᑭᓲᖕᒪᑦ ᓱᓕᖅᐱᑕ? ᓱᓕᖅᐱᑕ 
ᑐᑭᓕᒃ ‘ᓱᓕᖅᐱᑕ’.    

ᓱᓕᖅᐱᑕ ᐊᕐᕌᒎᑉ ᐃᓚᖓᒍᑦ 
ᑐᓴᕋᑦᓴᓕᐊᕆᕙᑦᑕᕗᑦ 
ᑐᓴᕐᑕᐅᔭᕆᐊᓕᓐᓂᑦ 
ᖃᓄᐃᓕᖓᓕᕐᒪᖔᑦᑕ 
ᑐᓴᕐᑎᑦᓯᒐᓱᐊᕐᑐᑕ 

ᐃᖅᑲᓇᐃᔮᑦᑎᓐᓂᑦ ᑭᓱᓪᓕ 
ᓴᖅᑭᕐᓂᐅᓴᒻᒪᖔᑕ ᒫᓐᓇᒫᒃᑯᑦ.    

ᑭᒃᑰᒐᑦᑕ
ᐸᐅᒃᑑᑎᒃᑯᑦ ᑲᓇᑕᒥ  ᑎᒥᖓᑦ 

ᑭᒡᒐᕐᑐᐃᔨᐅᔪᑦ ᐃᓄᓐᓂᑦ ᐊᕐᖕᓇᓂᑦ ᑲᓇᑕᒥ.  
ᐅᔾᔨᕈᓱᓕᕐᑎᑦᓯᒐᓱᐊᕐᐸᑦᑐᒍᑦ ᑭᓐᖒᒪᔭᐅᔪᓂᑦ 

ᐃᓄᓐᓄᑦ ᐊᕐᖕᓇᓄᑦ, ᓂᐱᒋᔭᐅᓪᓗᑕ 
ᑕᑎᒋᔭᐅᓂᒃᑯᑦ ᐃᓚᐃᓐᓈᕐᑕᐃᓕᑎᑦᓯᓂᖕᒥᑦ 
ᐃᓅᓯᖏᓐᓂᓪᓗ ᐊᑲᐅᓯᕚᓪᓕᕐᑎᑦᓯᒐᓱᐊᕐᑐᑕ, 

ᐊᒻᒪ ᑲᔪᖏᕐᑐᐃᕙᑦᑐᒍᑦ ᐃᓄᓐᓂᑦ 
ᐊᕐᖕᓇᓂᑦ ᐱᖃᑕᐅᖃᑦᑕᖁᓪᓗᒋᑦ ᓄᓇᒥᓐᓂ, 
ᐊᒡᒍᕐᓯᒪᔪᓂ ᑲᓇᑕᓕᒫᒥᓗ ᐃᓅᓯᓕᕆᓂᖕᒥᑦ 

ᑲᓇᑕᒥ. 

ᖃᐅᔨᒋᐊᕈᓐᓇᕐᑐᓯ ᐅᕙᑦᑎᓐᓄᑦ 
ᐅᑯᓄᖓ

 Pauktuutit.ca 
info@pauktuutit.ca

350 Sparks ᐊᖅᑯᑖᓂ, ᐃᓪᓗᕈᓯᖓ 
805 ᐋᑐᕚᒥ, ᐊᓐᑎᐅᕆᔪ. K1R 7S8

T: 613.238.3977 or 800.667.0749

ᓱᓕᖅᐱᑕ ᑐᓴᕋᑦᓴᓕᕆᔨᖏᑦ ᐸᐅᒃᑑᑎᑦ 
ᐃᓄᐃᑦ ᐊᕐᖕᓇᐃᑦ ᑲᓇᑕᒥ

